Amenan pe paapaya

uyetato'kon

New Testament in Macushi (BR:mbc:Macushi)



ii

Amenan pe paapaya uyetato'kon
New Testament in Macushi (BR:mbc:Macushi)
copyright © 2013 Wycliffe Bible Translators, Inc.

Language: Macushi

Translation by: Wycliffe Bible Translators, Inc.

Macushi [mbc], Brazil
Copyright Information

© 2013, Wycliffe Bible Translators, Inc. All rights reserved.
This translation text is made available to you under the terms of the Creative Commons License: Attribution-Noncommercial-No
Derivative Works. (http://creativecommons.org/licenses/by-nc-nd/3.0/) In addition, you have permission to port the text to different
file formats, as long as you do not change any of the text or punctuation of the Bible.
You may share, copy, distribute, transmit, and extract portions or quotations from this work, provided that you include the above
copyright information:

You must give Attribution to the work.

You do not sell this work for a profit.

You do not make any derivative works that change any of the actual words or punctuation of the Scriptures.
Permissions beyond the scope of this license may be available if you contact us with your request.
The New Testament

in Macushi

© 2013, Wycliffe Bible Translators, Inc. All rights reserved.

This translation is made available to you under the terms of the Creative Commons Attribution-Noncommercial-No Derivatives
license 4.0.
You may share and redistribute this Bible translation or extracts from it in any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are licensed just for use with those Scriptures and documents.
For other uses, please contact the respective copyright owners.

2014-04-30

PDF generated using Haiola and XeLaTeX on 11 Nov 2022 from source files dated 29 Jan 2022
677467a0-0559-5466-b865-742352ca2032



http://www.wycliffe.org
http://www.ethnologue.org/language/mbc
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

Contents

Mateus . . . . . . . e e 1
MArCOS . . o v vt o e e e e e e e e 70
LUCAS . . . o o e 108
JOo . o e 181
A0S . . o e 220
Romanos. . . . ... .. . e 282
1COrINtios . . . v v vt e e e e e e e e e 311
2C0TINtIoS v v v v e e e e e e e e e 339
Galatas . . . . . . e e e e 357
Efésios . . . . o o 368
FIlipenses . . . . . . . . o i e e e e 377
ColoSSeNSES . . . . i 383
1Tessalonicenses . . . . .. ... ... 390
2Tessalonicenses . . . . ... . . .. i 396
ITIMOtEO . . v v vt e 400
2TIMOte0 . . . . v e 409
TItO . . e e 415
Filemom . . . . . . .. e 419
Hebreus . . . ... .. e 421
TIAgO . . . e e e e e e e 445
1Pedro. . . ... o e 452
2Pedro . . . .. 461
1J080 . . . o e 466
2J080 . o 473
3J080 . . . 474
Judas . . ... e 475
Apocalipse. . . . . .. e 478

1ii



Mateus 1:1 1 Mateus 1:8

JESUS CRISTO YEKARE
MATEUS NIMENUKA'PI

Sirirl kaareta ese' wani Mateus pe maasa pra miikiri Mateusya imenuka'pi. Miikiri
Mateus wani'pi Jesus nenupa'pi pe. Miikiri asari'pi Jesus yarakkirl moropai imaimu
eta'piiya. Moropai miikirlya Jesus Yekare menuka'pi.

Siriri kaareta wani e'mai'non pia'pl, manni' amenan Paapa kaaretari pi', maasa pra
moro awani, asaki'ne Paapa kaaretari, penaro' moropai amenan. Moropai siriri kaareta
wani, e'mai'non pia'pl amenan Paapa kaaretari po. Miikiri Mateus pi' teeseurimasen
tiaron kaaretariya', itese' wani Levi pe, maasa pra asaki'ne itese' wani.

Sirirl kaareta menuka'piiya 75 kono' Jesus Cristo esenpo'pi tipo. Erenka ya, epu'ti
Judeuyami' ton pe imenuka'pliya. Jesus Cristo wani Judeuyami' esa’ pe, rei pe manni'
yarima tiuya Paapaya taasa' epu'to’'pe to'ya imenuka'piiya. Tu'ke ite'ka siriri kaareta
ya' penaronkon Paapa maimu ekareme'nenan nuri'san nimenuka'pl pi' eeseurima
era'maya'nikon. Moropai 1' kai'ma Jesus Cristo iipl'pi rei pe, inkamoroya ekareme'sa’
yawirl.

Moropai Judeuyami' pi' Mateus eseurima'pi Jesus Cristo iipi'pi inkamoro plika'tinen
pe neken pra tiise tami'nawironkon pemonkonyami' ton pe aaipil'pi. Moropai amenan
pe tipemonkonoyami', Judeuyami', Judeuyami' pepin ko'manni'nen pe aaipi'pi. I' kai'ma
inkamoro ko'mannipliya ekaremekiiya. Moropai i' kai'ma tinenupa'san yarima'pi Je-
susya tami'nawirl pata pona tekare ekareme'se ekaremekiiya. Tami'nawirl mirirl pi'
teeseurimasen miriri, Mateus kaaretari.

Jesus Cristo Tamori'san
(Lc 3.23-38)
1 Sirirl wani penaronkon Jesus Cristo rawironkon pi' teeseurimasen pe. Jesus Cristo
wani Abrado nuri'tl pa'ri pe moropai Davi nuri'tl pa'ri pe ekareme'nen pe awani.
2Pena Abrado wani'pl.
Miikiri wani'pi Isaque yun pe.
Moropai Isaque wani'pi Jacé yun pe.
Moropai Jaco wani'pi Juda yun pe moropai itonpayami' yun pe.
3 Moropai Juda wani'pi monoi' pe esenpo’san yun pe, to' ese' wani'pi Perez moropai
Zera. Inkamoro yankon wani'pi itese' Tamar.
Moropai Perez wani'pi Esrom yun pe.
Moropai Esrom wani'pi Ardo yun pe.
4Moropai Ardo wani'pi Aminadabe yun pe.
Moropai Aminadabe wani'pl Naassom yun pe.
Moropai Naassom wani'pi Salmom yun pe.
> Moropai Salmom wani'pl Boaz yun pe. Miikiri yan wani'pi Raabe.
Moropai Boaz wani'pi Obede yun pe. Miikiri yan wani'pi itese' Rute.
Moropai Obede wani'pi Jessé yun pe.
6 Moropai Jessé wani'pi Davi yun pe, pata esa’ pe tiwe'sen.
Moropai Davi wani'pl Salomdo yun pe. Miikiri yan wani'pi Urias no'piri'pi pe.
7Moropai Salomdo wani'pi Robodo yun pe.
Moropai Robodo wani'pl Abias yun pe.
Moropai Abias wani'pi Asa yun pe.
8 Moropai Asa wani'pi Josafa yun pe.
Moropai Josafd wani'pi Jordo yun pe.
Moropai Jordo wani'pi Uzias yun pe.

9Moropai Uzia wani'pi Jotdo yun pe.

Moropai Jotdo wani'pi Acaz yun pe.

Moropai Acaz wani'pi Ezequias yun pe.

10 Moropai Ezequias wani'pi Manassés yun pe.

Moropai Manassés wani'pl Amom yun pe.

Moropai Amom wani'pi Josias yun pe.

11 Moropai Josias wani'pl Jeconias yun pe moropai itonpayami' yun pe. Mirirl yai
Babilonia pata pona Israelponkon yaapiti'pl Babilonia ponkonya tipoitirikon pe
to' e'to'pe itarumai'pi pe.

12 Babildnia pona to' yari'pi to'ya tanne Jeconias wani'pi. Miikirl Jeconias wani'pi
Salatiel yun pe.

Moropai Salatiel wani'pi Zorobabel yun pe.

13 Moropai Zorobabel wani'pi Abiude yun pe.

Moropai Abiude wani'pi Eliaquim yun pe.

Moropai Eliaquim wani'pi Azor yun pe.

14 Moropai Azor wani'pi Sadoque yun pe.

Moropai Sadoque wani'pi Aquim yun pe.

Moropai Aquim wani'pi Elidde yun pe.

15 Moropai Eliude wani'pi Eleazar yun pe.

Moropai Eleazar wani'pl Mata yun pe.

Moropai Mata wani'pl Jaco yun pe.

16 Moropai Jacé wani'pi José yun pe. Miikiri José wani'pi Jesus Cristo yan Maria niyo
pe. Miikiri Jesus wani Paapa nimenka'pl pe, Cristo pe tesa'sen pe.

17 Sirirl warantl Abrado nuri'tl payani'san wani'pi. Inkamoro wani'pl asakiriri pu'
pona tilmo'tai (14) kaisari. Moropai Davi nuri'tl payani'san wani'pl Babilonia pata pona
Israelyami' yari to'ya pikiri to' wani'pl asakiriri pu' pona tilmo'tai (14) kaisari niri.
Moropai miriri tipo Cristo esenpoto’ weiyu pikiri asakirirl pu' pona tiimo'tai (14) kaisari
nirl to' wani'pl.

Jesus Cristo Esenpo'pt
(Lc2.1-7)

18 Jesus Cristo esenpoto' wani'pl siriri waranti. Maria tiise maasa tiniyotapa tinyo ton
José yarakkiri. Tiise irawiri more yan pe eenasa' wani'pi Mori Yekaton Wanni winipai.
19 Miikiri José yarakkiri Maria e'to' warayo' wani'pl Paapa maimu yawiri tiiko'mansen
pe. Mirirl ye'nen yarakkiri tiwani namai José esenumenka'pi teesepanto'kon yareti'ka
pi', tlise ani'ya epu'ti pra yu'se awani'pl. Maasa pra tewasirl Maria winikii imakui'pi
pe ani' eseurima namai. 20 Miriri pi' José esenumenka ko'mannipi tanne Uyepotorikon
narima'pl inseri esenpo'pi José pia iwe'ne'. Moropai ta'piiya ipi": —José, Davi nurl'tl
paari'pi, eranne’ pe pra e'ki. Ano'pl pe Maria yapi'’ki. Maasa pra miikiri more yan pe
Maria wani manni', miikiri man Mori Yekaton Wanniwinipainon pe. 21 Moropai miikiriya
more warayo' yenpo pe man. Moropai miikiri ese'tlya pe nai Jesus pe itese'. Maasa pra
miikiriya tipemonkonoyami' piika'tl pe man, to' nikupi'pi imakui'pi winipai —ta'pliya ipi'.

22 Tami'nawirl mirirl e'kupi'pi maasa pra awe'kupi kupi siriri ta'pl Uyepotorikonya
timaimu ekareme'nen profeta nuri'ti pi'. 23 Ta'pliya see waranti:

Aurino'pi, warayo' yarakkiri si'pi pepin ena pe man more yan pe.

Moropali tinre ton yenpoiya warayo' pe.

Miikiri ese'tl to'ya pe man Emanuel kai'ma Is7.14
ta'pliya. Uurl'nikon yarakkiri Paapa wani taato' miriri Emanuel.

24 Moropai José paka'pl tiwetun ye'ka pe. Moropai I' kai'ma ta'pl Uyepotorikon
narima'pi inseriya yawiri ikupi'piiya. Moropai Maria yari'pliya tewi' ta tino'pl pe. 25 Tiise



Mateus 2:1 3 Mateus 2:13

yarakkirl awani pra José wani'pi. Tinre yenpoiya tipose aako'mami'pi yarakkiri tiwe'se
pra. Moropai Joséya miikirl inre ese'tl'pl Jesus kai'ma.

2

Jesus Esenposa’ Era'mapi'se Iti'san Ipikkukon

1Jesus esenpo'pi Judéia pata po tiwe'sen cidade itese' Belém po. Miriri yai Judéia pata
ponkon ko'manni'nen pe Herodes wani'pl. Miariya warayo'kon epu'nenan pe tiwe'sanon
witl'pl kaiwano' erama tiuya'nikon wenairi wei epa'kapi'to' winipai Jerusalém pona.
2 Moropai miari teerepansa’kon pe ekaranmapo'pi to'ya: —O'non pata Judeuyami'
yepotori pe esenpo'pi more nai? —ta'pi to'va. —Anna yi'ni pi' man yapurii maasa
pra kaiwano', manni' Uyepotorikon esenpo ekaremenen era'ma pi' anna man wei
epa'kapi'to' winikii —ta'pi to'ya.

3 Miriri taa to'ya eta tiuya yenen, pata esa’ Herodes atasi'sirunpa'pi.
Moropal tami'nawironkon pemonkonyami' Jerusalém ponkon esi'nipi'pi miriri pi'.
4 Taatasi'sirunpai tiwani ye'nen, miikirlya teepiremasanon esanon muurukunti'pi.
Moropai Moisés nuri'tlya yenupanto' pi' yenupatonkon eperepi'pi. Moropai inkamoro
ekaranmapo'piiya o'non pata miikiri Cristo, Paapa nimenka'pl esenpo e'painon kai'ma.
5 Miikirl maimu yuuku'pi to'ya: —Judéia pata po tiwe'sen Belém po. Maasa pra miriri
waranti Paapa maimu ekareme'nen profeta nuri'tlya imenukasa' man —ta'pi to'ya.

6 —See waranti awe'menukasa' man:

“‘Judéia pata po tiwe'sen, Belém wani si'mirikki pe.

Miiwini tiise ipikku pe pu'kuru awani tiaronkon cidade yentai.

Maasa pra miriri Belém cidade winipai ipikku pe tiwe'sen esenpo pe man pemonkonyami'
esa’ ton.

Miikiri wani pe man upemonkonoyami' Judeuyami' ye'mai'nori pe’ ta'pl Paapaya” Mgq
5.2;285mb5.2

ta'pi profeta nuri'tiya.

7 Miriri eta tiuya tipo, pata esa’ Herodesya aminke pai iipi'san yanno'pi tiipia,
tami'nawironkonya epu'ti pra tiise. Moropai to' ekaranmapo'pliya: —I' pensa pu'kuru
see mirirl kaiwano' esenposa' era'ma'plya'nikon? —ta'piiya. 8 Moropai to' yaiponti'pliya
to' witito'pe Belém pona. Ta'piiya to' p1': —Atiti moropai miikiri more miwatii mori pe
epu'tikonpa. Moropai miikirl more esenposa’ eposa'yanikon ya, upi' ekareme'se maai'tii,
uuri nirl uttito'pe yapurii —ta'pliya to' pi'".

9 Miriri taasa' pata esa'ya tipo inkamoro epu'nenan witi'pi. E'ma taawiri tuutikon ye'ka
pe, inkamoroya wei epa'ka wini tinera'ma'pikon kaiwano' era'ma'pi. Miriri kaiwano'
witi'pl to' rawirl, moropai eemi'pami'pl witti, ita miikiri more e'to’' yepoi. 19 Inkamoro
wani'pi marari pra taatausinpai miriri kure'nan kaiwano' era'masa’ tiuya'nikon ye'nen.
11 Teerepansa'kon pe to' ewomi'pi witti ta moropai miikiri more epori'pi to'ya. Isan
Maria pia awani'pi. To' e'sekunka'pi irawiri moropai miikirl yapuri'pi to'ya. Miriri tipo
iipia tintirikon pe tinari'pikon yettapurika'pi to'ya. Miririkon wani'pl ouro pe moropai
a'pusin pe moropai kara' pe. Miririkon tirl'pl to'ya iipia.

12 Moropai Paapaya ta'pi inkamoro epu'nenan pi' to' we'ne'pi'to' ya', to' wetun tanne.
Tiwenna'pokon pe pata esa' Herodes poro to' enna'po namai. Miriri ye'nen inkamoro
enna'po'pi tipatakon ya' tiaron e'ma taawirl.

Jesus Yen Pe Iyunmanenya Egito Pata Pona.

13 Inkamoro epunenan, aminke pai iipi'san enna'po'pi tanne Uyepotorikon narima'pi
inseri esenpo'pi José pia, iwetun tanne iwe'ne'. Moropai ta'piiya ipi: —Epeki more
isan yarakkiri epeki Egito pata pona. Miari mako'mamii, api' i' tauya pikiri. Maasa pra
Herodesya miikiri more yuwa pe man iwipa kai'ma —ta'pi inseriya ipi'.

14 Mirirl ye'nen José paka'pi moropai more isan yarakkirl eepe'pi ewaron ya' Egito
pata pona. 15 Moropai to' ko'mami'pl miarl Herodes sa'manta tipose. Mirirl e'kupi'pi
pena awe'kupi kupi sirirl ta'pl Uyepotorikonya yawirl, timaimu ekareme'nen profeta
nuri'ti pi'.

Uurlya unmu yanno'pi Egito pata poi eepa'kato'pe Os11.1
ta'pi profeta nuri'tlya.

16 Inkamoro epu'nenan aminke pai iipi'san warayo'konya tenku'tisa' epu'ti tiuya
ye'nen pata esa’ Herodes ekore'ma'pi marari pra. Mirirl ye'nen tami'nawironkon
moreyami' warayo'kon ti'ka me'po'pliya asaki'ne kono' ma'rankon Belém po. Moropai
iwoi tiltko'mansenon. Inkamoro moreyami' asaki'ne kono' ma'rankon ti'ka me'po'piiya
maasa pra inkamoro warayo'kon aminke pai iipi'sanya, I' pensa kaiwano' era'ma’pi
tluya'nikon ekareme'sa’ ye'nen. 17 Mirirl waranti awe'kupi'pi pena Paapa maimu
ekareme'nen profeta Jeremias nuri'tlya ta'pil yawirl.

18 Entaimepi'nito' eseta pe man Rama pata po.

Mirirl wani karawannito'.

Mirirl wani Raquel nuri'ti payani'san karau tinmukuyami' sa'manta pi'.

Marari pra to' karau pe man ani'ya to' ti'napannipi eserike pra.

Maasa pra tami'nawironkon to' munkiyami' e'ti'ka'pl ye'nen Jr31.15
ta'pi Jeremiasya.

Egito Pata Yapai To' Enna’po

19 Pata esa' Herodes sa'mantasa’' tipo Uyepotorikon narima'pi inseri esenpo'pi José
pia iwe'ne' Egito pata po. 20 Moropai ta'pliya: —Apakaki, enna'poki. More isan
yarakkirl taripai enna'poki Israel pata pona. Maasa pra manni'kan more wii yu'se si'san
sa'manta'pi man.

21 Mirirl ye'nen José paka'pi. More moropai isan yarakkiri to' enna'po'pi Israel
pata pona. 22 Tiise itekare eta'piiya Herodes munmuri'pi Arquelau wani Judéia pata
ko'manni'nen pe tlyun pata'pi ya'. Mirirl ye'nen eranne' pe awani'pl, miari ya iko'manse
itiipai pra. Moropai tiwe'ne' ini'ri Paapa eseurima eta'piiya attl namai Judéia pata pona.
Miriri ye'nen José witi'pl Galiléia pata pona Judéia pata pona pra. 23 Moropai miikiri
ko'mami'pl Galiléia pata pon cidade itese' Nazaré po. Miriri warantl awe'kupi'pi maasa
pra pena awe'kupi kupi siriri ta'pi Paapa maimu ekareme'nenya. Miikirl profeta
nuri'tiya ta'pi yawiri awe'kupi'pi. See waranti ta'piiya:

Miikiri esatl to'ya pe man Nazaré pon kai'ma Is11.1
ta'pliya.

3

Jodo Batistaya Paapa Maimu Ekaremeki
(Mc1.1-8; Lc 3.1-18; J0 1.19-28)

1 Miriri yai Jesus arentasa' tanne, Jodo Batista nuri'tl erepami'pl keren pona Judéia
pata po. Miarl Paapa maimu ekareme'piti'pl Jodo Batistaya. 2 Ta'piliyaz —Paapa
yeseru yapisi pi' esenumenkati imakui'pi ayeserukon tirumakai. Maasa pra aminke pra
tami'nawironkon esa' pe Paapa ii'to’' weiyu eseponi pi' man! Tipemonkonoyami' plika'tiiya
kupi siriri —ta'pliya.

3 Miikiri Jodo pi' pena Paapa maimu ekareme'nen Isaias nuri'ti eseurima'pl. Moropai
miikirlya imenuka'pi see waranti:

Pemonkon entaimepi'ni pi' man keren po.
Taiya: “Uyepotorikon erepami ye'mari ton konekati.
E'ma yarakkanmoXkati to'sari eerepanto’'pe”, taiya Is40.3

ta'pi Isalasya. Mirirl warantl Jodoya ta'pl pemonkonyami' ekonekato'pe Jesus Cristo
erepami rawiri.

4 Miikiri Jodo pon wani'pi camelo si'poti'pi pe. Moropa1 iworomi wani'pi paaka pi' p1
pe. Miikiri Jodo ya're' wani'pi. Moropai ito' wani'pi kaira pe. Moropai wan wani'pl
iwuku pe. 5 Miriri yai Jerusalém po tiiko'mansenon moropai tami'nawironkon Judéia pata
po titko'mansenon, moropai iren Jord&o ri'pikiri titko'mansenon witlpiti'pi Jodo pia imaimu
etai. 6 Inkamoroya imakui'pi pe tiwe'to'kon ekaremeki'pi miari. Moropai inkamoro
yenpatakona'pi Jodoya iren Jord&o ka.

7 Miriri yai Jodoya marari pra fariseuyami' moropai saduceuyami' iipi era'ma'pi
tilpia esenpatakonai. Inkamoro pi' ta'pi Jodoya: —Amiri'nikon wani nari' ikiiyami'
ye'katonkon waranti. Maasa pra imakui'pl pe awe'to'’kon ayeserukon tirumakai pra
Paapa ekore'mato' yapai e'piika'tipai awanikon. Tiise miriri warantl awe'plika'tikon
eserike pra naatii. 8 Miriri ye'nen ayeserukon imakui'pi pe awe'to'’kon rumakati. Mori
ayeserukon ton yapi'ti tami'nawironkonya ayeseru ri'pikon rumakasa'yanikon epu'to'pe.
9 Moropai kikati Paapaya utaruma'tikon pepin ipemonkono pe anna wani ye'nen, maasa
pra Abrado payanyami' pe anna wani kikati. I' pe pra ri miriri taaya'nikon manni' wani.
Maasa pra Abrado payani'san pe Paapaya seeni' ti', miakanma e'painon ayentakon.
10 A'’ki, wa'ka moro man, yei ya'tito' ton ikara ki'pi yapi'. Manni' yei mori pe teperu tiinen
pepin ya'tito' ton tami'nawirl. Moropai miriri yenumi to'ya apo' ya' aaranto'pe.

11 Tiise uurlya amiri'nikon yenpatakona siriri tuna ke neken, ayeserukon imakui'pi
ku'to'ya'nikon rumakasa'ya'nikon ekareme'nen pe. Tiise uye'ma'pi pi' tiaron iipi. Milkiri
wani uuri yentai merunti ke. Ipikku pe awani ye'nen miikiri pisa'sa’ yewa yeukauya
eserike pra awani, uyentai awani ye'nen. Miikirlya amiri'nikon yenpatakona pe man
ayesa'kon pe Mori Yekaton Wanni e'to'pe moropai apo' ke amiri'nikon yenpatakona
pe man. Miriri waranti ikupliya tami'nawiri imakui'pi mo'kapa kai'ma., 12 Maasa
pra miikirl yenya' trigo sururukato' wani. Mirirl ke isururukaiya. Ipi'pi kore'tapai
imenkaiya. Miriri sururukasa' tiuya yara'tiiya itense' ya'. Miriri pi'piri'pi yannukuiya
moropai ipo'tiiya apo' ya' eesi'nipi neporiton pepin ya' —ta'pi Jodoya to' pi'.

Jesus Yenpatakona Jodoya
(Mc1.9-11; Lc 3.21-22)

13 Miriri yai Jesus witi'pl Galiléia poi iren Jorddo ka, Jodo Batistaya tenpatakonato'pe
kai'ma. 14 Tiise Jodoya teseru miakanma'pika'ne' pe. Ta'pliya: —Uuri neken yenpatakon-
aya e'pai tilse uyenpatakonaki taaya miriri upi' —ta'pi Jodoya.

15 Tiise Jesusya imaimu yuuku'pl: —Tiwiri miriri warantiikupie'pai awani. Maasa pra
mirirl waranti ikupiya yairi itu'se Paapa e'to' yawirl awani. Moropai —I' wani' pra man
—ta'piJodo Batistaya.

16 Miriri pe ri tenpatakonasai'ya tipo, tuna kapai Jesus eseu'ka pe, ka' esettapuruka'pi.
Moropai Jesusya Paapa winipainon Mori Yekaton Wanni auti era'ma'pi tipona waku'ka
warantl. Moropai tipona eereuta era'ma'piiya. 17 Moropai ka' poi Paapa eseurimato'
eta'pliya. Ta'pi Paapaya: —Miserl unmu, uwakiri pu'kuru. Kure'ne ipi' uuri atausinpa
—ta'pi Paapaya.

4

Imakui'pi Kupi Jesusya Yu'se Makui Wani
(Mc1.12-13;Lc4.1-13)

1 Miriri tipo Jesus yari'pl Mori Yekaton Wanniya keren pona Makuiya yonpato'pe
kai'ma. 2 Miikiri ko'mami'pi miari keren po. Asaki'ne pemonkon wei (40) moropai
asaki'ne pemonkon ewaron kaisari Jesus epiremapitl'pl Paapa pi' tekkari tonpai pra.
Miriri tipo Jesus wani'pl emi'ne. 3 Miriri tanne Makui, pemonkonyami' yeka'nunkanen,

iip1'pl iipia. Moropai ta'pliya ipl': —Innape see Paapa Munmu pe awani. Mirirl ye'nen
seeni' ti' miakanmaki ayu pe —ta'piiya Jesus pi'".

4Jesusya miikiri maimu yuuku'pl: —Paapa maimu e'menukasa’ man see waranti:
“Tiyu pi' neken pemonkon ko'mami pepin.

Tiise tami'nawirl 1' taasa' Paapaya manni' yawirl aako'mami”, Dt8.3
taasal'ya man —ta'pi Jesusya.

5 Miriri tipo Makuiya Jesus yari'pi Jerusalém cidaderi pona. Moropai yanu'nipi'piiya
kawinan panpi' epiremanto' yewi' neka'ta pona. 6 Moropai ta'piiya Jesus pi': —Innape
Paapa munmu pe awani ye'nen, arapunki taripai. Maasa pra Paapa maimuya taasa'
man:

“Paapaya inserilyami' yarima

amiri piika'tli to' ii'to"pe.

Inkamoroya ayapisi tenyakon ke

tl' pona a'pu pa'tiya namai”, S191.11,12
taasai'ya man —ta'pi Makuiya.

7Jesusya imaimu yuuku'pi: —A'ki, Paapa maimu e'menukasa’ man see waranti:
“Ayepotori Paapa tonpai pra e'ki”, Dt6.16
taasa' Paapa maimuya man —ta'pi Jesusya.

8 Moropai ini'rl Makuiya Jesus yari'pi kawinan wi' pona. Miari si'ma tami'nawiron
patakon yenpo'pliya, mori pe pata wani moropai ipikku pe awani yenpo'piiya Jesus pia.
awanipa, sirirl uyapurii awe'sekunka ya —ta'pi Makuiya.

10 Jesusya miikirl maimu yuuku'pi. Ta'piiya Makui pi': —Uyeyaton, atarimaki uupia-
pai. Maasa pra Paapa maimu e'menukasa’ man see waranti:

“Ayepotori neken Paapa yapuriki.
Miikiri maimu yawirl neken ako'manki”, Dt6.13
taasai'ya man —ta'pi Jesusya Makui pi'.

11 Miriri tipo Makuiya Jesus rumaka'pi. Moropai inseriyami' iipi'pi Jesus pia.
Inkamoroya iplika'tl'pi.

Jesus Esenyaka'ma Pia'ti Galiléia Po
(Mc 1.14-15; Lc 4.14-15)

12J0d0 Batista yarakkansa' to'ya yekare etasa' tluya pe, Jesus witl'pl Galiléia pata pona.
13Nazaré po aako'mami pra awani'pi. Tiise Cafarnaum cidaderi pona iko'manse atti'pi.
Miriri wani'pi Galiléia ku'pi ena po tiwe'sen pe. Zebulom pata po tiwe'sen pe, moropai
Naftali pata pon pe niri awani'pi. 14 Miriri poro atti'pi maasa pra pena attl pe man ta'pi
Paapa maimu ekaremenen profeta Isaias nuri'tlya yawiri.
15 Miari Zebulom pata pona
moropai Naftali pata pona
moropai iku'pi ri'pikiri pata pona
moropai iren Jorddo ratai pata,
manni' pata Judeuyami' pepin pata'se’ pona a'ka erepami kupi siriri.
Mirirl patakon wani Galiléia pe itese'.
16 Miari pemonkonyami' ko'mami ewaron ta.
Tiise inkamoroya kure'nan a'ka era'ma kupi sirirl.
Eranne' pe inkamoro ko'mami tilsa'mantato'kon pi',
tilse kurenan a'ka erepami kupi siriri to' pia Is9.1,2
ta'pi Paapa maimu ekareme'nen Isaias nuri'tiya.

17 Miriri pata pai Jesusya Paapa maimu ekaremeki pia'ti'pl. Taapiti'piiya see waranti
to' pi: —Paapa yeseru yapisi pi' esenumenkati, imakui'pi ankupi'pikon tirumakai siriri

pata pai. Maasa pra aminke pra tami'nawironkon esa' pe Paapa ii'to' eseponi pi' man.
Tipemonkonoyami' piika'tiiya kupi siriri —ta'pi Jesusya pemonkonyami' pi'.

Moro'yami' Yapi'nenan Yanno Jesusya Asakirironkon
(Mc1.16-20; Lc 5.1-11)

18 Mirirl yai Galiléia ku'pi ri'pikirl tuuti ye'ka pe, asaki'nankon takon yarakkironkon
moro'yami' yapi'nenan era'ma'pi Jesusya. Tarrafa ke inkamoro wani'pi Simdo, tiaron
itese’ Pedro. Moropai itakon André wani'pi. Moro'yami' yapisi pi' to’ wani'pi miriri
iku'pi ka. 19 Jesusya ta'pi to' pi': —Aasenikon upikiri ayenupato peuyanikon. I' kai'ma
upemonkono pe pemonkonyaml kupikonpa. Moro'yami' yapisiya'nikon manni' waranti
to' maakonpa —ta'pliya.

20 Inkamoroya ka'ne' pe teesemi'tapai moro'yami' yapi'to' tiuya'nikon rumaka'pi mo-
ropai to' witi'pi Jesus pikiri.

21Ini'rl miari ya panpi' tuutli, tiaronkon takon yarakkironkon niri era'ma'pi Jesusya.
Inkamoro wani'pl Zebedeu munkiyami' pe. Tiago moropai itakon Jodo, inkamoro
wani'pi tiyunkon pokonpe kanau ya'. Titarrafarikon rumentanni'piti pi' to' tilse Jesusya
to' yanno'pi. 22 Moropai inkamoroya tlyunkon nimi'pi moropai tikanaukon nimi'pi to'ya.
Moropai to' witi'pi Jesus pikiri.

Itekare Ekaremeki Pinunpa Jesusya
(Lc6.17-19)

23 Miriri yai Jesus asari'pi tami'nawiri Galiléia pata poro to' epere'to'’kon yewi' tapi'.
To' yenupa pinunpa'piiya mori itekare pi'. Tami'nawironkon esa' pe Paapa iipi kupi
ekareme'piti'piiya. Moropai pri'yawonkon pepin yepi'ti pinunpa'piiya tami'nawiron to'
yeparankon yapai. 24 Mirirl waranti ikupi Jesusya yekare eseta'pl tami'nawirl Siria
pata poro. Miriri ye'nen pemonkonyami'ya tonpakon pri'ya pra tiwe'sanon enepi'pl
to'yva. Timoronkon epu'nenan tami'nawiron pi' o'ma'kon yarakkiri tiwe'sanon moropai
asakoi'kon pepin eke'nepami'san enepi'pl to'ya to' yepi'tito'pe Jesusya kai'ma. Moropai
inkamoro yepi'ti'piiya tami'nawirl. 25 Arinikon pemonkonyami' witipiti'pi Jesus pikiri
Galiléia pata ponkon Decdpolis pata ponkon Jerusalém pata ponkon Judéia pata ponkon
moropai iren Jorddo ratai ponkon witlpiti'pi Jesus pia.

)

W' Po Si'ma Jesusya Itekare Ekaremeki
1 Arinikon pemonkonyami' era'ma tiuya pe Jesus enuku'pi wi' pona. Moropai
eereuta’pl. Eereutasa’ tanne inenupa'san 1pemonkonoyam1 iipi'pi iipia aminke pra.
2Moropai inkamoro yenupa pia'tl'pliya. Ta'pliya to' pi":

Mori Pe E'nito' Pi' Jesus Eseurima
(Lc 6.20-23)
3 —Mori pe pu'kuru mannankan i' ton pra tiwe'sanon wani. Mannankan Paapa pia
tintirikon ton pra awani epu'nenan.
Mori pe to' wani maasa pra inkamoro esa' pe Paapa wani moropai ipemonkono pe to'
ko'mami.
4 Mori pe pu'’kuru mannankan tikaruwasenon wani.
Imakui'pi pi' to' karau tanne, Paapaya to' piika'ti taatausinpai to' e'to'pe.
5 Mori pe pu'kuru mannankan moo tiwe'sanon, tiwinari teekore'masanon pepin wani.
Mori pe to' wani maasa pra siriri pata tirl Paapaya to' pata'se’ ton.
6 Mori pe pu'’kuru mannankan wani kure'ne Paapa yeseru anku'pai tiwe'sanon.
Inkamoro wanil mannankan emi'ne tiwe'sanon moropai tuna aninnipai tiwe'sanon

waranti. 3 . .
Maasa pra kure'ne yairi e'pai to' wani ye'nen.

Mori pe to' wani maasa pra inkamoro pia Paapaya teseru ku'to'pe to'ya itirl to' pia.
7Mori pe pu'kuru mannankan pemonkonyami' sanamanenan wani,
maasa pra to' sanama Paapaya.
8 Mori pe pu'’kuru mannankan imakui'pi ton pra tiwe'sanon want,
maasa pra inkamoroya Paapa era'ma.
9Mori pe pu'kuru mannankan pemonkonyami' ekore'ma’'san mana'pokanenan wani.
Maasa pra inkamoro mana'pokanenan esati to'ya Paapa munki pe.
10 Mori pe pu'kuru mannankan tiwe'taruma'tisanon wani.
Yairi Paapa yeseru kupi to'ya wenai to' taruma'ti to'ya.
Inkamoro awani taatausinpai maasa pra Paapa, tesa'’kon pia to' ko'mami ipemonkono
pe,
—ta'piJesusya to' pi'.

11 —Mori pe pu'kuru amiri'nikon wani teuren amu'tunpakon to'ya tanne. Moropai
awinikii'nikon to' eseurima seru'ye' pe. Moropai tu'ke imakui'pi kupi to'ya awinikii'nikon
upemonkono pe awanikon wenai. 12 Miriri ye'nen taatausinpai pu'kuru e'ti marari pra.
Maasa pra aapia'nikon tintirl ton konekasa' Paapaya man ka' po. Miriri waranti nirl pena
amiri'nikon rawironkon Paapa maimu ekareme'nenan profetayami' nuri'san taruma'ti'pi
to'ya, ataruma'tiuya'nikon manni' waranti —ta'pliya.

Jesus Eseurima Pan Pi' Moropai Uweiyukon Pt'
(Mc 9.50; Lc 14.34-35)

13Jesusya to' yenupa ko'mannipi'pl. Ta'piiya: —Amiri'nikon yeseru wani pan waranti
mori pe pemonkonyami' piika'titon pe. Tiise ini'mira pan enasa’' ya, mori pe awani pepin.
Ipo'mira awani. Pan pe awani pepin. Moropai mirirl wani1' pe pra ri. Moropai miriri
papo to'ya poro pona pemonkonyami'ya miriri yaki'tapapiti tuutikon kaisari.

14 Moropai tiaron ekaremeki'pliya. Ta'piiya: —Amiri'nikon yeseru wani pata weiyu
waranti tami'nawironkon nera'maton pe. Aki, cidade konekasa" wi' po tiwe'sen
erama tami'nawironkonya e'painon. Teesera'masen pepin eena eserike pra awani,
kawine tiwanl ye'nen aronne eesera'ma ko'mannipi. 15 Moropai ani'ya ti'kuma'tu
yawittanipl pepin e'painon waikira'pi yo'koi itirlpa. Tiise yawittanipliya itaponse’
pe tinkoneka'pi pona itiripa. Tami'nawironkon witti ta tiwe'sanonya era'mato’'pe to'
weiyu'mato'peiya. 16 Miriri waranti niri amiri'nikon yeseru e'pai awani aweiyukon
waranti. Tiaronkonya ayeserukon era'mato'’pe mori pe pu'kuru. Moropai mirir
ayeserukon wenai inkamoroya niri Paapa ka' pon yapurito'pe —ta'pliya.

Jesus Eseurima Moisés Nuri'tiya Yenupanto' P1'

17 Ini'ri Jesus eseurima'pi. Ta'pliya: —Moisés nuri'tiya ayenupato'’kon moropai
penaronkon Paapa maimu ekareme'nenan profetayami' nuri'tiya ayenupato'kon
yareti'kai uui'sa’ kai'ma kisenumenkatl. Mirirl yareti'kai uui'sa’ pra wai. Tiise uuipi'pl
I' taato'pe awani ekareme'se api'nikon. Moropai miriri unkupi ekareme'sai'ya yawiri
iku'to'peuya uuipi'pl. 18 Maasa yairon pi' tauya etatl. Ka' moropai pata atareti'ka pikiri,
Moisésya yenupanto' atareti'ka pepin. Tiise tami'nawiri aako'mami itonpa emo'ka pepin.
Tiise tami'nawirl taasai'ya yawirl awe'kupi e'to’ yawiri tami'nawiron atareti'ka pikiri.
19 Tiise ani'ya Moisésya yenupanto' yawiri ikupi tanne tiise tiwin mirikki ipureme’sai'ya
ya, moropai mirirl ke tiaron yenupaiya ya, ikupi tluya manni' waranti. Paapa pia
miikirl wani tiaronkon ipemonkonoyami' ma're awani. Tiise ani'ya Moisésya yenupanto'
yawiri pu'kuru ikupi ya moropai mirirl ke tiaronkon yenupaiya ya innape kupi tiuya
manni' waranti, miikirl wani ipikku pe pu'kuru Paapa pia, tiaronkon ipemonkonoyami'
yentai. 20 Maasa pra tauya sirirl api'nikon. Mori ayeserukon awani ya, manni'kan
Moisés nuri'tlya yenupanto' pi' yenupatonkon yeseru kaisari moropai fariseuyami'
yeseru kaisari, ipemonkono pe aako'mamikon pepin Paapa pia. Tiise mori panpi' to'

yeseru yentai ayeserukon e'pai awani aako'mamikonpa Paapa pia ipemonkono pe —
ta'pi Jesusya to' pi'.

Jesus Eseurima Esewanmdirinto' P1'

21Jesusya ta'pl: —Pena atamokon ri'san pi'i' ta'pi epu'ti pi' naati? Ta'pi see waranti:

“Pemonkon Ki'witi. Ani'ya pemonkon wiisa' ya miikiri yari e’pai awani ipikku tiwe'sen juiz
pia”. Ex20.13; Dt5.17

22 Tiise uuriya taa siriri api'nikon. Ani' ekore'masa’ ya tonpa yarakkirl miikiri yarl to'ya
e'pai awani ipikku pe tiwe'sen juiz pia. Moropai ani'ya taa ya tonpa winikii “I' epu'nen
pepin amirl”, taiya ya ipi', miikirl yari to'ya ipikku pe tiwe'sanon to' yepurukon pia
itaruma'tito'pe to'ya. Moropai ani'ya tonpa esati ya, “Imakui'pi amiri, pakko”, taiya ya,
nari' pe awani. Tiwarl e'pai awani miikiri yenumi Paapaya namai apo' ya' aaranto'pe.

23 Mliriri ye'nen Paapa yapuri pe antiri tirlya yai tilse awenpenata ayonpa awinikii
ekore'ma'pi moro awani pi'. 24 Mirirl tanne, moro antiri nimiki moropai atiki e'mai'
pe ayonpa pia. Yarakkirl ayeseru konekata. Moropai tami'nawirl mori pe teekonekai
enna'poki Paapa yapuri pe antiri tiripa

25 Miriri waranti ayeyatonya ayar1 yajuiz pia, ka'ne' pe ayeserukon konekatl ayeyaton
yarakkiri api' eeseurima rawiri. Miriri kupiya pra awani ya, ayariiya ipikku pe tiwe'sen
pia. Moropai miikirl juizya amirl rumaka surara yenya'. Moropai miikiriya ayarakkamo
atarakkannito' ta. 26 Tauya siriri api' miriri atarakkannito' tapai eepa'’ka pepin ka'ne' pe.
Tami'nawiri miriri ankupi'pi ye'maya pikirl aako'mami—ta'pi Jesusya.

Jesus Eseurima Imakui'pi Pe Uno'pikon Tirumakai Tiaron Yarakkiri E'nito' PT'

27 1" taasa' to'ya epu'ti pi' naati.

“Tino'pl ke si'ma wiri'sanyami' yarakKkiri tiwe'se pra e'tl. Moropai tinyo ke si'ma tiaron
warayo' yarakkiri tiwe'se pra e'ti”. Ex20.14; Dt 5.18

28 T1ise uuriya taa sirirl api'nikon ani'ya wiri' era'ma ya, moropai yarakkiri e'pai tiwani p{'
eesenumenka ya, yarakkiri miikiri e'sa’ miriri tewan ya'. 29 Mirirl ye'nen wiri' era'maya
ya ayenu merunti winon ke imakui'pi kupiya emapu'tiiya. Miriri namai imo'kaki,
yenunki imakui'pi kupiya namai. Maasa pra asaki'ne ayenu tiise, imakui'pi ku'sa'ya ya,
attl apo' ya' ankupi'pi wenai. Miriri ye'nen mori pe panpi' awani itenu pra aako'mami
ya imakui'pi tiku'se pra. 30 Moropai ayenya merunti winonya imakui'pi kupiya emapu'ti
ya, mirirl merenki'ki moropai yenunki imakui'pi kupiya namai. Maasa pra ayenya
merenki'sa'ya ya, aako'mami enen ipatikarl. Mirirl wani mori pe panpi', asaki'ne ayenya
tlise apo' ya' attl yentai —ta'piJesusya.

Imakui'pi Pe Awani

Tino'pi Rumaka Pi' Teesenumenkasen Pia
(Mt 19.9, Mc10.11-12; Lc 16.18)
31_Taasa' to'ya man niri see waranti:

“Ani'ya tino'pl rumaka ya, irumaka tiuya kaaretari tiriiya e'pai awani iipia”, Dt24.1
taa to'ya. 32 Tilse uuriya taa siriri api'nikon, ani'ya tino'pi rumaka ya tiaron warayo'
yarakkiri awe'sa’ pra tiise, milkiriya imakui'pl kupi tino'plya emapu'ti miriri. Maasa pra
tiaron warayo' yarakkirl awani emapu'tliya aaniyotasa' ya. Moropai manni' warayo'
yarakkiri awani manni'ya nirl imakui'pl kupi —ta'pi Jesusya.

Seru' Pe Unkupikon Ton Pepin PU'

Eseuriman E'pai Pra Awani
33 —Epu'nenan niri amiri'nikon pena atamokon nuri'tl pi' I' kai'ma ta'pi.
“I' taasa'ya'nikon ya Paapa pi', ta'piya'nikon yawiri iku't, seru'ye' pe tiwe'se pra”, Lv
19.12; Nm 30.2

taa to'ya. 34 Tiise uurlya taa siriri api'nikon. Amiri'nikon esenumenka see waranti. Paapa
winikii pra tauya ya, 1I' wani' awani pepin 1' ta'piuya yawiri pra ikupiuya, taaya'nikon.
Tiise ka' winikii teeseurimai pra e'ti. Maasa pra Paapa yaponse' pe awani miriri miito'pe.
35 Moropai pata winikii tikai pra e'ti. Maasa pra Paapa puu yaponse' pe awani miriri
miito' pe. Moropai Jerusalém cidaderi winikii tikai pra e'ti. Maasa pra Paapa pata’se' pe
awani miriri miito'pe. 36 Moropai apu'pai winikii tikai pra e'ti. Maasa pra apu'pai si'po
miakanmaya pepin e’painon aimutun pe awe 'to'pe. Moropai aimutun miakanmaya
pepin irikkutun pe awe'to'pe. 37 Miriri ye'nen 1' winikli takai pra e't], innape amaimukon
wani ekaremekikonpa. Tilse amaimukon e'pai awani see waranti: Inna, kaane, kai'ma.
Maasa pra tu'kan 1' taato'ya'nikon amaimukon wani makui winipai tui'sen pe.

Tiaron Pi' Ese'man E'pai Pra Awani
(Lc6.29-30)
38 Jesusya ta'pl: —I' ta'pi to'ya epunenan amiri'nikon:

“Ani'ya ayenu pona apa'ti ya, miikiri ayenu yai apa'titiponya timoron epu'ti e'pai awani
akaisari. Moropai mirirl waranti aye pona apa'titiponya timoron epu'ti e'pai awani
akaisari aye'mapa”, Ex21.24; Lv 24.20; Dt 19.21

taa Moisés nuri'tlya yenupanto'. 39 Tiise uuriya taa sirirl api'nikon, amiri winikii imakui'pi

kunen pi' teese'mai pra e'ki. Ani'ya ayenpata pona apa'ti ya, iratai wini era'tiki
apa'tito'peiya. 49 Moropai ani'ya ayari ya ipikku tiwe'sen juiz pia apon ke ye'mapa, tiwi
apon mo'kaiya. Tiwi aya'san niri yariiya I' r1 ki'kupii miikiri yarakkiri. 41 Moropai ani'ya
taa ya api': “Uyemanne yaaki aminke pu'kuru pra tiwin quilémetro kaisari”, taiya ya,
itlipai pra awani tanne, tiise yaaki asaki'ne quilometros kaisari yariya e'pai awani, tu'se
awani'pi yentai. 42 Moropai ani' erepami ya aapia 1' ri esa'se. Miikiri pia inesati'pi tiiki.
Moropai ani' erepami ya aapia tiniru esa'se, anoko'pi pe era'maki tiwi tiku'se pra —ta'pi
Jesusya.

Uyeyatonkon Pe Tiwe'sen Sa'nama E'pai Awani
(Lc6.27-28,32-36)
43__1' ta'pi to'ya epunenan amiri'nikon:
“Ayonpa awakirikon pu'’kuru samnama e'pai awani. Moropai ayeyaton ku'ti ayewanma
pe”, Lv19.18

taa to'ya. 44 Tiise uurlya taa sirirl api'nikon, ani' ayeyatonkon pe tiwe'sen wani ya,
miikirl sa'namati kurene. Moropai epirematl miikiri ataruma'tinenkon pona. 4> Miriri
waranti ikuplya'nikon ya, ayunkon ka' pon munkiyami' pe awanikonpa. Maasa pra
miikiriya tami'nawironkon ton pe wei tirl, morikon ton pe moropai imakui'san ton pe.
Miikiriya kono' tir], mori ku'nenan ton pe moropai imakui'pi ku'nenan ton pe. 46 Tiise
amiri'nikonya awakirikon neken ayonpakon sanama ya tiaronkon tisa'namai pra. Tiise
i' ton pe miriri waranti si'ma “Paapa winipainon yapisiuya”, kai'ma eesenumenkakon?
A'ki, mirirl waranti niri imakui'sanya, tiniru yapisi pl' teesenyaka'masanonya ikupi.
47Moropai eeseurimakon ya awakirikon neken ayonpakon yarakkiri, tiaronkon yarakkiri
teeseurimai pra, I' pe pra ri awani. Mirirl warantl Paapa epu'nenan pepinya niri ikupi.
48 Mirirl ye'nen yairi pu'kuru e'ti e'to’ yawiri. Yairl pu'kuru ayunkon Paapa, ka' pon
awanimanni' waranti awanikonpa —ta'pi Jesusya.

6

Tiwe'taruma'tisanon Pia Untirikon PU' Eeseurima
1 Jesusya taa ko'mannipi: —Aka! tiwarl panpi' e'ti Paapa yapuri yeseru pi'.
Tiaronkonya ayera'mato'’kon pe pra neken. Mirirl waranti ikupiya'nikon ya, Paapa,
ayunkon ka' pon nitiri, iwinipainon yapisiya'nikon pepin.

2 Mirirl ye'nen ani' tiwe'taruma'tisen pia 1' ri tilsa'ya'nikon ya, “Miriri kin tiri pi'
wai koo iipia ri”, kikati, manni'kan seru'ye' pe teesenku'tisanonya ikupi waranti pra.
Maasa pra inkamoroya iku'pitl Judeuyami' epere'to'’kon yewi'kon kaisarl. Moropai
pemonkonyami' witito'kon, e'makon kaisari pemonkonyami'ya tapurito'kon pe kai'ma.
Ayenku'tiuya'nikon pepin, maasa Paapa winipainon yapisi to'ya pepin. Maasa pra aasirl
pemonkonyami' piapai yapisi'pito'ya. 3 Tiise amiriya1' ritiri ya, tiwe'taruma'tisen pia itiiki
ama' pe, ani' ayonpa pi' teekareme'se pra, I' ku'sa'ya epu'tliya namai. 4 Mirirl antiri'pi
epu'tl ani'ya e'pai pra man. Tiise ayun, tami'nawiron era'manenya i' ku'sa'ya era'ma.
Mirirl wenai aapia tintiri tiriiya.

Jesusya Yenupan Epiremanto' P1'
(Lc11.2-4)

> —Eepiremakon ya, manni'kan seru'ye' pe tiwe'sanonya ikupl waranti ki'ku'tii. Maasa
pra inkamoro epiremapitl Judeuyami' epere'to'’kon yewi'kon tapi' satippe si'ma. Mo-
ropai to' eplremapiti e'makon, pemonkonyami' witito', e'makon era'tito'kon ta pi'
si'ma. Tami'nawironkon pemonkonyami'ya tera'mato'’kon pe kai'ma, miriri kupi to'ya.
Ayenku'tiuya'nikon pepin. Inkamoroya tami'nawirl tinapisikon yapisi'pl pemonkonyami'
winipai, Paapa winipai I' yapisi to'ya pepin. 6 Tiise mirirl waranti pra amiri'nikonya ikupi
e'pai man. Eepiremakon ya, ayewl'kon ta ewontl. Moropai ayewi'kon mana'ta yarakkanti,
ani'ya ayera'makon namai. Moropai epiremat], manni' ani' nera'ma pepin, Paapa pi'.
Moropai miikiri tami'nawiri 1' konekayanikon era'manenya tintiri tiri aapia'nikon.

7 Eepiremato'kon yai, eepiremakon ya, se' tapairi mai tinna'popi'se pra e'ti, manni'kan
Paapa epu'nenan pepinya ikupi manni' waranti. Maasa pra inkamoro epirema kusan pe
tiwinan mana'popiti pi' to' ko'mami. Miriri waranti neken Paapaya teepiremanto'kon eta
kai'mato'esenumenka. 8 Miriri ye'nen tauya siriri, inkamoro waranti pra e'ti. Maasa pra
Paapa ayunkonya tami'nawiron 1' itu'se awe'to'’kon epu'ti pi' man, maasa esatiya'nikon
rawirl epu'ti pi' man. 9 Miriri ye'nen tauya siriri, epiremati see waranti:

“Paapa anna yunkon, amiri ka' po titko'mansen.
Tami'nawironkonya mori pe pu'kuru amirl wani epu'ti yu'se wai.
10 Amiri wani tami'nawironkon esa’ pe.
Asi'ki anna pia, anna esa' pe awanipa.
Itu'se awe'to’ yawiri ikupi annaya yu'se wai,
tarini' siriri non pona, mori pe pu'kuru ka' po awani manni' waranti.
11 Siriripe itu'se anna e'to' tiiki, anna yekkari ton.
Itiiki anna pia 1' ton pra anna wani namai, Paapa.
12Moropai Paapa, anna nikupi'pi imakui'pi awinikii iku'ki aawanmira,
anna wanmira tami'nawironkon nikupl'pi imakui'pi anna winikii kupi annaya waranti.
13 Moropai anna piika'tiki, imakui'pi ena namai anna yentai.
Moropai Makui mo'kaki anna piapai, Paapa.
Maasa pra amiri wani anna esa' pe.
Merunti ke amiri wani tami'nawironkon yentai ipatikari.
Mori pe aako'mami iki'pi ton pra.
Mirirl waranti awani pe man”.
Siriri waranti epiremati —ta'pi Jesusya.

14 —A'ki, tauya sirirl api'nikon. Ani'kan nikupi'pi imakui'pi awinikii'nikon kupiya'nikon
ya aawanmira'nikon, Paapa ka' ponya nirl tliwanmira ikupi, imakui‘pi ankupi‘pikon
15 Tiise aawanmira'nikon imakui'pi to' nikupi'pi kupiya'nikon pra awani ya, miriri waranti
nirl Ayunkonya ankupi'pikon imakui'pi kupi pepin tilwanmira.

Yekkari Wani Tonpai Pra Epireman P1'
Jesus Eseurima

16 Moropai ayekkarikon tonpai pra eepiremakon ya, yairi ma're ayenpatakon tiku'se
pra e'tl, manni'kan teesenku'tisanonya ikupl manni' warantl. = Aki inkamoroya
mirirl waranti ikupi maasa pra tami'nawironkonya tekkarikon tonpai pra teepiremakon
era'mato'pe kai'ma. Ayenku'tiuya'nikon pepin, aasirl tami'nawironkon pemonkonyami'
tera'matipono'san winipai yapisi'pl to'ya. Ini' panpi' yapisi to'ya pepin Paapa piapai.
17 Tiise amiri'nikon epirema ya, ayekkarikon tonpai pra, ayenpatakon ronati. Moropai
apu'paikon yakinati, 18 tiaronkonya ayekkarikon tonpai pra eepiremakon epu'ti namai.
Tiise Ayunkon neken, Paapa ani' nera'ma pepinya ayepu'tikon ayekkarikon tonpai
pra eepiremakon. Moropai miikirlya, ama' pe 1' kupiya'nikon era'manenya tintiri tirl
aapiamnikon.

Uyemannekon Pi' Jesus Eseurima
(Lc12.33-34,11.34-36,16.13,12.22-31)

19 Moropai ta'pliya: —Tarl non po ipikku pe awanikon pi' teesenumenkai pra
e'tl. Maasa pra tarl miriri ayemannekon, aponkon yaku o'ma'konya. Moropai tari
ama'ye'konya ayama'runpakon. 20 Miriri waranti awani namai, ayemannekon ton
konekaya'nikon yuwati ka' po. Miari o'ma'ya aponkon yaku pepin. Miari ayemannekon
karau pepin, aatareti'ka pepin. Moropai miari ama'ye'konya ayama'runpakon pepin.
21Miari ikonekati, maasa pra o'non pata po ayemannekon konekasa'ya'nikon ya, manni'
pata eesenumenkato'’kon wani aako'mamikon pi' —ta'pi Jesusya.

22 Jesusya ta'pl: —A'k], 1' kai'ma esenumenkan wenai yairi, yairi pra uyeserukon
wani epu'ti, u'’kuma‘tuya itu'na uweiyu'makon waranti. Yairi esenumenkan ya, anne’
pe pra si'ma esenku'tin pepin. 23 Tiise yairl pra esenumenkan ya, anne' pe e'ni
ye'nen, esenku'tin miriri. Mirirl ye'nen uuwariri'nikon esenku'tinsa' ya, kure'ne pu'kuru
esenku'tinsa' miriri, ewaron ta e'ni waranti.

24 Moropai ini'rl ta'pi Jesusya: —Ani' wani eserike pra man, asaki'ne tikaraiwari ke.
Maasa pra tiaron yapuriiya mori pe tiaron yentai. Moropai tiaron mu'tunpaiya tiaron
maimu yawirl awani. Tiise tiaron plinamaiya pepin. Mirirl waranti Paapa poitiri pe e'ni
eserike pra man, ini' panpi' tiniru yu'se esekanunkan ya —ta'pi Jesusya.

Tari Ko'mannito' Pi' Esenumenkanto’

25 —Miriri ye'nen tauya siriri api'nikon, ayekkarikon ton pra awani pi' teesenumenkai
pra e'ti, moropai awukukon ton pra awani pi'. Moropai aponkon ton pra awani
pi' Kisenumenkatl. Maasa pra tauya sirirl api'nikon, ipikku pe panpl' Paapa nitiri'pl
uuko'mannito'kon wani uyekkarikon yentai. Moropai intiri'pi uyesa'’kon wani ipikku pe
panpl' uponkon yentai. Manni' ipikku pe tiwe'sen tiisai'ya ya, ima're tirliya niri., 26 Maasa
esenumenkati toronyami' pi'. To' esenyaka'ma pepin tekkarikon ton pimi pi'. Moropai
tekkarikon mo'ka pi' to' esenyaka'ma pepin. Moropai tekkarikon yewi' ton koneka to'ya
pepin. Tiise Ayunkonya inkamoro ko'mannipi miriri. To' ya're' ton tiriiya. Amiri'nikon
kanan? I' kai'ma eesenumenkakon? Inkamoro toronyami' ko'mannipi tiuya yentai
aako'mannipikon Paapaya, maasa pra toronyami' yentai awanikon ye'nen. 27 Miriri
warantl teesenumenka wenai ani'ya ini' panpi' titko'manto' ton kupi pepin tari non po.
Mirirl ye'nen kisenumenkatl miriri pi'.

28 T{ise {' ton pe aponkon ton pra awani pi' eesenumenkakon miriri? Maasa esenu-
menkati pari' yari'ku, kono' waiyi keren pon pi'. To' esenyaka'ma pepin miriri eporipa
moropai tiponkon ton si'pimi to'ya pepin. 29 Tiise tauya siriri api'nikon, to' yari'kukon wani
mori pe pu'kuru. To' waranti ani' eponti pepin. Teuren Saloméao nuri'ti ipikku pe tiwe'sen
eponti mori tipon ya'. Teuren tiise to' waranti awani pepin. 30 Paapaya pari' keren pon
yari'’kutannipi. Tiise manni' pari' ko'mami pepin kure'ne. Siriripe eesera'ma moropai
penane awa'pi'ta. Mirirl kupi tiuya yentai pu'kuru Paapaya amiri'nikon eponti mori pe
awanikonpa. I' ton pe marari mirikki innape ikupiya'nikon miriri?

31 Miriri ye'nen tauya siriri, mirirl aako'manto'kon pi' teesenumenkai pra e'ti. Kikati
aawariri'nikon: “O'non pata uya're' ton moropai uwuku ton moropai upon ton eporiuya
e'painon?” kikatl. 32 Manni'kan Paapa epu'nenan pepinya miriri waranti taa ko'mannipi
maasa pra itu'se tiwe'to'kon pi' to' esenumenka kure'ne. Miriri waranti pra amiri'nikon
e'pai awanl. Maasa pra ayunkon Paapa ka' ponya tami'nawiri 1' itu'se awe'to'kon
epu'tl pi' man. 33 Tiise e'mai' pe Paapa yenya' eturumakati, ayepotorikon pe awe'to'pe.
Moropail'itu'se Paapa e'to’ yawiri iku'ti. Mirirl kupiya'nikon ya, tami'nawirl manni'itu'se
awe'to'kon tirliya aapia'nikon. 34 Miriri ye'nen penanan wei pi' teesenumenkai pra e'tl.
Tiise siriripan pi' neken esenumenkati. Maasa pra penanan weiyu yainon ton moro man.
Moropai wei kaisari moro man miriri weiyu yainon ton. Miriri ye'nen eerepami rawiri
Kisenumenkati mirirl pi' —ta'pi Jesusya.

7

Tiaronkon Pi' Atako'menkan Namai, Taa Jesusya
(Lc 6.37-38,41-42)

1Jesusya ta'pl: —Tiaronkon nikupi'pl pi' taatako'menkai pra e'ti, ani' atako'menka
namai ankupi'pikon pi'. 2 Maasa pra tiaronkon pi' aatako'menkakon waranti tiaron
atako'menka api'nikon. Tiaronkon pi' ankupi'pikon waranti ikupiiya api'nikon. 3 Moropai
ta'pliya ini'rl: —I' wani' awani ye'nen kin ayonpa nikupi'pi, iteseru era'maya miriri
morl pe, ayeseru itentai ankupi'pl nura tera'mai pra. 4 Tiise I' ton pe miriri waranti
taaya ayonpa pi'. “Maasa ayenu yawon mo'kato'peuya”, taaya si'mirikki pe tiwe'sen
pi'. Tiise I' wani' awani ye'nen kure'nan yei waranti tiwe'sen ayenu ya' eramaya
pepin? 5 Amiri'nikon seru'ye'kon teesenku'tisanon aawariri'nikon. E'mai' pe ayeserukon
era'mati, ikonekati mori pe. Mirirl ayeseru tikonekai ayonpa yeseru konekai attipa.

6 Moropai ta'piiya: —Paapa maimu etatiponkon tilse innape iku'nenan pepin, inkamoro
ye'ka pl' Kisekareme'ti. Inkamoro wani sokoro' pe arinmarakayami' warantl. Mirirl
yu'se pra tiwanikon wenai awinikii'nikon to' ekore'ma. Moropai mori epe'ke pe tiwe'sen
diamante itese' yenumi e'pai pra awani porcoyami' kore'ta. Maasa pra inkamoroya
yaki'tapapiti. Miriri warantiinkamoro Paapa maimu yu'sankon pepin pemonkonyami'
wani porcoyami' waranti —ta'pi Jesusya.

Paapa Pi' Esa'to’ Pi' Jesus Eseurima
(Lc11.9-13)

7 —Tiise tauya siriri api'nikon esati pi' ako'manti teeseta'’kai pra, moropai
yapisiya'nikon. Moropai yuwa pi' aako'manti moropai eporiya'nikon. Moropai mana'ta
pa'ti pi' ako'manti moropai witti esa'ya yarakkanmoka. 8 Maasa pra tami'nawironkon
esanenanya tinesati'pikon yapisi. Moropai yuwanenanya tinuwakon epori. Moropai
mana'ta pa'tinen pia mana'ta atarakkanmoka.

9 A’ki, anmukukonya tiyu ton esati ya api'nikon, inesati'pi pepin ti' tirlya'nikon e'painon
iipia, ikei esa'sai'ya tanne? 10 Moropai tiyo' ton moro' esa'sai'ya tanne, inesati'pi pepin
ikii tirlya'nikon pepin iipia? Kaane, inesati'pi tiriya'nikon e'painon. 11 Amiri'nikon wani
imakui'piku'nenan pe teuren. Tiise anmukukon pia mori tiinenan amiri'nikon, imakui'pi
tilnenan pepin. Mirirl mori tiriya'nikon manni' yentai, Paapa ka' ponya manni'kan tipi'
esa'nenan pia mori tirl —ta'pi Jesusya.

12 —Miriri ye'nen tiaronkon yarakkirl mori ku'ti, inkamoroya niri mori kupi yu'se
awanikon yawirl. Mirirl waranti iku'to'pe Moisés nuri'tiya yenupanto' wani miriri.
Moropai penaronkon Paapa maimu ekaremenenan profetayami'ya yenupanto' wani
miriri.

Asaki'nan E'ma
(Lc13.24)

13 Moropai ta'pi Jesusya: —E'ta'ka mana'ta yai ewontl. Maasa pra awene' mana'ta
moropai awene' e'ma, mirirl wanl ataka'manto' ya' yaaton pe. Mirirl wani sa'me
pra. Mirirl ye'nen tu'kankon pemonkonyami' esenku'tisa' witl miriri ataka'manto’
ya'. 14 Tiise mana'ta e'ta’ka tauya manni' moropai e'ma siiruru miriri wani yaaton
pe ipatikari ko'mannito' pata pona. Miriri wani sa'me. Mirirl ye'nen tu'kankon pepin
pemonkonyami' witl miriri e'ma taawiri —ta'pi Jesusya.

Seru'ye'kon Profetayami’
(Lc 6.43-44)

15 Moropai Jesusya ta'pl: —Tiwari panpi' e'ti seru'ye' pe yenupatonkon pi'. Inkamoro
iipl Paapa pemonkonoyami' yenku'tii innape timaimukon wani kai'ma to' e'to'pe. Tiise
miriri to' yeseru to' nikupl wani kaikusiyami' yeseru waranti nari' uuri'nikon pia.
16 Miriri ye'nen amiri'nikonya epu'ti to' nikupl wenai. Maasa siriri epu'ti —ta'pliya. —
Mi'ni ye' epeta pepin e'painon uva pe. Moropai figo pe mi'ni ye' epeta pepin e'painon.
17 Tiise tami'nawiron yei moriya mori pe teperu tiri. Moropai yei pakkori'tasa'ya teperu
tirl imakui'pi pe. 18 Mirirl ye'nen yei moriya imakui'pi pe teperu tirl pepin. Moropai yei
pakkori'tasa'ya mori pe teperu tirl pepin. 19 Miriri ye'nen tami'nawiri yei mori pe pra
teperu tiinen ya'ti to'ya. Moropai mirirl yenumi apo' ya' aaranto'pe. 20 Miriri waranti
inkamoro seru'ye' pe tiwe'sanon yeseru epu'tiya'nikon 1' to' nikupi wenai. Mirirl waranti
to' epu'tlya'nikon —ta'pi Jesusya.

Ani' Ewomi Pe Nai Paapa Pia
(Lc 13.25-27)

21 Ta'pl Jesusya: —Tami'nawironkonya taa kupi sirirl upi: “Anna yepotori”, taa
to'yva. Tiise tami'nawirl inkamoro mirirl taatipono'san witli pepin Paapa pia. Tiise
manni'kan neken 1' itu'se uyun Paapa e'to’ manni' yawirl ikonekanenan, inkamoro
neken witi iipia, ipemonkono pe. 22 I' pensa miriri taa to'ya weiyu erepami yai,
tu'’kankon pemonkonyami'ya taa kupi sirirl. “Anna yepotori, anna eseurima'pl Paapa
maimu ekaremeki pi' ayese' wenai tiaronkon pi'. Moropai amiri anna yepotori ese'
pl' pemonkonyami' ya' ewomi'san imariwa'yami' yenpa'ka'pi annaya tu'ke. Moropai
tu'ke ite'ka ani' nikupi eserikan pepin ku'piti'pi annaya ayese' pi"”, taa to'ya kupi siriri.
23 Inkamoro maimu yuukuuya kupi sirirl see waranti: “Ani'kan pe awanikon epu'tiuya
pra wai. Atarimati uupiapai. Umaimu yu'nenan pepin amiri'nikon. Imakui'pi kupi pi'
tiiko'mansenon amiri'nikon”, tauya to' pi' —ta'pi Jesusya.

Asaki'nankonya Tewi'kon Koneka
(Lc 6.47-49)

24 Tami'nawirl miriri taa yareti'ka tiuya pe, Jesusya ta'pi: —Mirirl ye'nen o'non ye'ka
pe umaimu etanen neken pepin tiise iku'nen wani? Miikirl wani epu'nen pe pu'kuru.
Awani manni' warayo' epu'nen pe tiwe'sen waranti. Miikiriya tewi' ton koneka'pi sa'man
po eesenumi namai. 25 Tewl' konekasai'ya tanne, kono' rena'pi marari pra. Tuna
kuma'pikure'ne ipona eerepami'pi. Moropai a'situn erepami'piipona yenumipa kai'ma.
Tiise yenumiiya pra awani maasa pra sa'man pona ikonekasa' pe awani ye'nen.

26 Tilse manni' umaimu etanen tiise iku'nen pepin pemonkon wani, manni' yairi
pra teesenumenkasen warantl. Yairi pra teesenumenka ye'nen, tewi' ton koneka'piiya
sa'man pepin kasapan pona. 27 Tewi' konekasai'ya tanne, kono' rena'pi marari pra.
Tuna kuma'pi kure'ne ipona. Moropai a'situn erepami'pl merunti ke ipona. Aapitato'

ton pra awani ye'nen yenumi'pliya tami'nawirl. I' enimi pra awani'pi —ta'pi Jesusya.

Merunti Ke Jesus Maimu Wani
28 Miriri waranti teeseurimato' yareti'ka Jesusya tanne tu'’kankon pemonkonyami' es-
enumenka'pi marari pra teesewankono'mai tenupatoi'ya'nikon pi'. 29 Maasa pra miikirl

yeseru erama'pl to'ya Moisés nuri'tlya yenupanto' pi' yenupatonkon waranti pra. Tiise
epunen pe tenupatoi'ya'nikon epu'ti'pl to'ya, merunti ke tiwe'to' ke tenupaiya'nikon
epu'ti'pi to'ya.

8
Jesusya Ereki'pan Warayo' Yepi'ti
(Mc 1.40-45; L¢ 5.12-16)

1 Miriri tipo Jesus auti'pi wi' poi. Moropa1 arinikon pemonkonyam1 witl'pl ipikiri
2 Mirirl ya pri'ya pra tiwe'sen e'rennuku'pi iipia. Miikirl sa'ne wani'pi paran, ere' pf'
tiwe'sen pe. Moropai miikirl e'sekunka'pi Jesus rawirl. Miikiriya ta'pi Jesus pi: —
Yepi'titon amiri, Uyepotori. Uuri anepi'tipai awani ya, uyepi'tiki —ta'pliya.

3 Miriri taiya ye'nen, Jesusya tenya kainumi'pi yapipa kai'ma. Moropai ta'pi Jesusya
ipi': —Inna, esepi'tin pi' nai. Miriritaa Jesusya peri, eesepi'ti'pi. Ini'riere' ton praeena'pi.
4 Miikirl p1' ta'pi Jesusya: —A'ki, esepi'tin pi' nai tiise ani' pi' eesepi'tisa’ kisekaremekii —
ta'pliya. —T1iise atiki teepiremasen pia 1' kai'ma amiri esepi'tisa' era'mato'peiya iipia matii.
Moropai miriri tipo, Moisés nuri'tiya yenupanto' yawiri teepiremasen pia antiri ton marti,
i' kai'ma eesepi'tisa' ekaremekipa tami'nawirl —ta'piJesusya.

Surara Poitiri Yepi'ti Jesusya
(Lc7.1-10)

5 Pemonkonyami' yeurima yareti'ka tipo, Jesus witi'pi Cafarnaum cidaderi pona. Miari
Cafarnaum po surarayami' yepotori wani'pl Roma pata pon. Miikiri poitiri kure'ne ina-
puri enasa' wani'pi pri'ya pra. Aasa'manta eserike awani'pl. Mirirl ye'nen Jesus ponaya
atti'pi eporipa kai'ma. Moropai eposa’ tiuya pe ta'pliya Jesus p1' tipoitiri yepi'tito'peiya.
6 Ta'pliya Jesus pi: —Uyepotori, upoitirl sa'ne man marari pra pri'ya pra uyewi' ta.
E'mi'sa'kakoi pepin kure'ne timoron epu'ti pi' aako'mami miriri —ta'pliya.

7Miikiri maimu yuuku'pi Jesusya: —Uuti moriya yepi'tli —ta'pliya ip1'.

8 Miriri yuuku'pi surarayami' esa'ya: —Kaane Uyepotori, uuri sa'ne wani Judeu
pepin. Mirirl ye'nen uyewi' ta eewomi eserike pra nai, Judeu pe awani ye'nen. Tiise
amaimu ke neken taaya yu'se wani siriri upoitiri enato'pe pri'ya, eewomi pra tiise —ta'pi
surarayami' esa'ya. 9—Epu'ti pi' wai seru' pepin. Kure'ne uuri wani tiifse uyesanon moro
to' man, uyentainokon. Inkamoro maimu yawiri tiwe'sen uurl. Moropai miriri waranti
niri upemonkonoyami' moro to' man, surarayami', umaimu yawirl ti'we'sanon. Tauya
ya tiwinan pi' “atiki” tauya ya, atti umaimu pe. Tiaron pi' “Asi'kl” tauya ya, aaipi uupia
umaimu pe. Moropai “seeni' ku'ki” tauya ya upoitirl pi', umaimu pe ikupiiya. Mirirl
waranti niri ikupiya ya, epu'tl pi' wai awe'kupi siriri. Uyentai pu'kuru awani ye'nen,
amaimu pe awe'kupi sirirl —ta'pi surarayami' yepotoriya.

10 Miriri waranti taa surarayami yepotoriya pi' Jesus esenumenka‘pi marari pra
api'nikon, kure'ne innape ukupi pi' nai. Mirirl ye'ka eporiuya pra wai Paapa pe-
monkonoyami' ]udeuyami kore'ta —ta'pliya. 11 —Enpenatati maasa siriri pi'. Maasa
tami'nawironkon esa’ pe tiwani Paapaya yenpoto' weiyu erepansa’ yai, tu'’kankon pe-
monkonyami' iipi kupi siriri wei epa'’ka winipai, moropal wei ewomi winipai. Inkamoro
Judeuyami' pepin ereuta kupi sirirl Abrado nuri'ti, Isaque nuri'tl, moropai Jaco nuri'ti
yarakkiri kure'nan entamo'kanto' ya. 12 Tiise Judeuyami', Paapa pemonkono pe
awanitonkon teuren, ereuta e'pai tiise Paapaya to' yenumi kupi sirirl ewaron ta. To'
ewomi pepin Paapa pia. Iipiapai to' ko'mami. Miari to' karau marari pra. “Ane” taapiti
to'ya teekon tipa'tli.

13 Moropai ta'pi Jesusya surarayami' esa' pi': —Enna'poki ayewi' ta, innape pu'kuru
uku'to'ya yawirl awe'kupi sirirli —ta'pi Jesusya. Moropai surarayami' esa' poitiri es-
epi'tl'pi ka'ne' pe Jesus maimu pe.

Tu'kankon Pri'yawonkon Pepin Yepi'ti Jesusya
(Mc 1.29-34; Lc 4.38-41)

14 Miriri tipo Jesus witi'pi Pedro yewi ta. Moropai miikirl yawo'pi era’ma’piiya tette'
ta pri'ya pra. Eekomi'masa’ awani'pi marari pra. 15 Miikiri yenya pi' ]esusya yaplsl pl
moropai miriri pe ri eekomi'makapi'pi, pr1 ya eena'’pl. Moropai miikiri e'mi'sa'ka'pi
moropai miikirl yekkari ton koneka pia'ti'piiya.

16 Ko'mamiiya pata enasa' tanne, pemonkonyami'ya o'ma’' yarakkirl tiwe'sanon pe-
monkonyami' yari'pl Jesus pia o'ma'kon yenpa'kato'peiya. Moropai timaimu ke neken
to' yenpa'ka'pliya. Moropai tami'nawirl insamoro pri'yawonkon pepin yepi'ti'piiya.
17Jesusya ikupi'pi miriri waranti, maasa pra awe'kupi siriri ta'pi penaro' Paapa maimu
ekareme'nen Isaias nurl'tlya yawiri. Ta'piiya see waranti:

Miikiriya uyeparankon yaasa' man tipona,
moropai ne'ne' pe e'nito' mo'kasai'ya man Is53.4
ta'pi Isalas nuri'tlya pena.

Jesus Wenairti Itiipai Tiaronkon Wani
(Lc 9.57-62)

18 Miriri taa tipo, Jesus era'ti'pi tu'’kankon pemonkonyami' tiwoi tiwe'sanon era'mai
moropai timenka'san yaiponti'pliya to' witito'pe iku'pi ratai pona. 19 Mirirl taa Jesusya
tanne, Moisés nuri'tiya yenupanto' pi' yenupaton erepami'pi Jesus pi' kai. Moropai
ta'pliya: —Uyenupanen, uuri wani siriri tari, o'non pata atti ya, awenairi utti —ta'pliya.
20 Miikirl maimu yuuku'pi Jesusya. Ta'piiya: —A'ki, maikanyami' yeutta mororon, to'
yewi'. Moropai toronyami' ti'moikon yenpo yaponse' niri mororon. Tiise uuri, ka' poi
iip1'pl pemonkon pe uyewi' ton pra man —ta'pi Jesusya.

21 Moropai tiaron Jesus wenairi tuutisenya ta'pi ipi: —Uyepotori, maasa awenairi
uutito'pe e'mai' pe enna'po tanne uyun pia aasamanta pikiri —ta'pl tiaronya ipi'.
22 Jesusya imaimu yuuku'pl: —Tiwi inkamoro innape umaimu ku'nenan pepinya
isa'manta’'san yuna'tli —ta'pliya. —Tiise amiri witl yu'se wai upikiri —ta'pliya ipi'.

Jesusya A'situn Ti'napannipi

(Mc4.35-41; L¢ 8.22-25)

23 Miriri tipo Jesus asara'ti'pl kanau ya' moropai atti'pi tinenupa'san pokonpe. 24 To'
witl tanne tiwinari ka'ne' pe kure'nan sipa sipa erepami'pi, a'situn wani'pi marari pra.
To' kanau yeuronkaiya eserike sipa sipa wani'pi nari' pe. Mirirl tanne Jesus we'nasa'
ko'mami'pl miari kanau ya'. 25 Miikirl yenpakai inkamoro imenka'san witi'pi ka'ne' pe
teesini'se. Ta'pi to'ya: —Uyepotori, apakaki e'ti'kan pe man. I' pi' awetun miriri anna
piika'tiki —ta'pi to'ya Jesus pi'.

26 Moropai Jesus e'mi'sa'ka'pi moropai ta'piiya to' pi': —I' wani' awani ye'nen eranne'
pe awanikon miriri? Innape ukupiya'nikon pepin miriri? —ta'piJesusya to' pi'.

Miriri taa tipo awe'mi'sa'ka'pi moropai ta'pliya a'situn pi' moropai tuna pi: —
Ati'napanki. Moropai tami'nawiri aati'napami'pi Jesus maimu pe.

27 Miriri waranti Jesusya ikupi era'ma tiuya'nikon ye'nen, tami'nawironkon wani'pl
kure'ne teesenumenkai. Moropai inkamoroya ta'pi tilwarirl'nikon: —O'non ye'ka see
warayo' miseri imaimu yawiri a'situn moropai tuna e'to' —ta'pi to'ya tiiwariri'nikon.

Asaki'nankon Warayo'kon Yepi'ti Jesusya
(Mc 5.1-20; Lc 8.26-39)

28 Moropai Jesus witi'pl Galiléia ku'pi rataipon pata Gadara pona. Miari Jesus eseu'ka
tanne, kanau yapai asaki'nankon imariwa'ka'pankon warayo'kon witi'pi Jesus ponaya
epose. Inkamoro iipi'pi uuruwai kore'tapai maasa pra inkamoro ko'manto' wani'pi
uuruwai kore'ta. Inkamoro e'piti'pi merunti ke o'non ye'ka pe ikupi eserike pra nari' pe
to' wani'pl. To' ri'pikiri e'ma taawiri witin eserike pra to' e'piti'pi. 29 Inkamoro entaime'pi.

Ta'pito'ya: —Amiri Paapa ka' pon munmu. I' ku'se aai'sa’ siriri anna pi'? Anna taruma'tii
ka'ri aai'sa'? Anna Ki'taruma'tii maasa e'taruma'tinto' weiyu erepami pra tiise —ta'pil
warayo'konya Jesus pi'.

30 Miari, aminke panpi' porcoyami' wani'pi tu'kankon, tekkarikon yena'nenan.
31 0'ma'konya Jesus pi' esati'pi teeseka'nunkai inkamoro porcoyami' ya' teewomikonpa
kai'ma. —Anna yenpa'kaya ya, inkamoro porcoyami' ya' anna ewonto'pe —ta'pi to'ya.
32_—Inna moriya, atitl —ta'pi Jesusya to' pi'. Miriri ye'nen inkamoro o'ma'kon epa'ka'pi
warayo' yapai. Moropai to' ewomi'pi porcoyami' ya'. Tiise miriri pe ri porcoyami'
eka'tumi'pi irama yai, to' e'soroka'pi tuna ka, moropai to' e'ti'ka'pi tiina'se.

33 Warayo'kon porcoyami' pi' teesenyaka'masanonya miriri e'kupl era'ma'pi.
Mirirl ye'nen inkamoro e'tirika'pl, moropai to' witi'pl cidade pona. Miari mirirl
tinerama'pikon ekaremeki'pi to'ya tami'nawirl. Moropai inkamoro asaki'nankon
warayo'kon imariwa'ka' pe si'san esepi'tisa' yekare pi' niri to' eseurima'pl. 34 Miriri
yekare eta tiuya'nikon ye'nen, tami'nawironkon miriri cidade po tiiko'mansenon witl'pl
Jesus epose. Moropai miikiri eposa’ tiuya'nikon pe, tipatakon yapai Jesus witito'pe esati'pl
to'ya.

9

Jesusya Warayo' Eke'nepami'oi Yepi'ti
(Mc2.1-12; Lc 5.17-26)

1 Moropai Jesus asara'ti'pl kanau ya' tuutipa iku'pi ratai pona. Moropai atti'pi,
eerepami'pi tipata ya'. 2 Miriri yai tiaronkon pemonkonyami'ya Jesus pia pri'yawon
pepin warayo' asakoi pepin enepi'pl tette' ta tiise. Jesusya innape pu'kuru tikupi to'ya
epu'ti'pl. Miriri ye'nen ta'pliya miikiri pri'yawon pepin pi': —Mooyi, merunti ke e'ki.
Maasa pra imakui'pi ankupi'pl kupi pi' wai uvuwanmira —ta'piiya.

3 Miriri waranti taa Jesusya eta tiuya'nikon ye'nen, warayo'kon Moisés nuri'tlya yenu-
panto’ pi' yenupatonkon eseurima'pi titwariri'nikon. —Iseruku miriri. Ani'yaimakui'pipe
warayo' e'to' mo'ka pepin, Paapa pe pra si'ma. Tiise Paapaya neken imo'ka —ta'pi to'ya.

4 Mirirl waranti tewankon ya' to' esenumenka epu'ti'pi Jesusya. Miriri ye'nen ta'pliya
to' pi": —I' ton pe see mirirl waranti eesenumenkakon miriri imakui'pi pe? —ta'pliya.
5 —Imakui'pi ankupi'pi rona pi' wai taa pi' wai miseri pri'yawon pepin pi'. Tilse innape
iku'sau'ya epu'tlya'nikon eserike pra awani. 6 Miriri ye'nen uurlya, pemonkon pe ka'
poi iipi'piya anera'makon ton kupi sirirl. Merunti ke wai imakui'pi ronato'peuya, seru'
pe pra eseurima epu'tikonpa, miikiri pri'yawon pepin yepi'tiuya. I'mi'sa'kauya, tette'
yanmako'mato'peiya aasato'pe —ta'pi Jesusya.

7Miriri pe ri miikirl warayo' e'mi'sa’ka'pi. Moropai atti'pi tewi' ta. 8 Mirirl waranti ikupi
Jesusya era'ma tiuya'nikon ye men, pemonkonyami' esi'nipi'pi marari pra ipi'. Moropai
Paapa yapurl pito'yainamai'ma mararipra. —Tiise sirirl waranti merunti tilsa' Paapaya
era'ma sirirl pemonkon pia —ta'pi to'ya.

Jesusya Mateus Eta Tipikiri Attito'pe
(Mc2.13-17; L¢c 5.27-32)

9 Miriri tipo Jesus epa'ka'pi moropai atti'pi. Tuutl ye'ka pe e'ma taawirl warayo'
era'ma'pi Jesusya itese' Mateus. Miikirl ereutasa’ wani'pi tiniru tiri to'ya yaponse' pia.
Maasa pra miikirl wani'pi tesanonkon pia to' nitiri tiniru yapisi pi' teesenyaka'masen pe.
Miikiri pi' ta'pi Jesusya: —Aase uwenairl —ta'pliya. Mirirl ye'nen Mateus e'mi'sa'ka'pl
moropai atti'pi Jesus pikiri.

10 Miriri yai tu'kan entamo'kanto' wani'pl Mateus yewi' ta. Miari Jesus entamo'ka
tanne, tiaronkon tiniru yapi'nenan erepami'pl to' kore'ta. Moropai tiaronkon pe-
monkonyami' Moisésya yenupanto' yawirl pra tiwe'sanon niri erepami'pl. Inkamoro

wani'pl to' entamo'kato’ yaponse' pia Jesus pokonpe moropai Jesus nenupa'san
pokonpe. 11 Miriri yai tiaronkon fariseuyami'ya to' yeseru era'ma'pi. Miriri ye'nen
Jesus nenupa'san ekaranmapo'pi to'ya: —I' wani' awani ye'nen kin amiri'nikon yenu-
panenya tekkari yonpa miriri, inkamoro Moisésya yenupanto' yawirl pra tiwe'sanon
pemonkonyami', moropai tiniru yapisi pi' teesenyaka'masanon pokonpe si'ma?

12 Inkamoro tinenupa'san ekaranmapo to'ya eta'pl Jesusya. Moropai yuuku'piiya: —
A'ki, pri'yawon pemonkonya tepi'tinen ton yuwa pepin. Tiise pri'ya pra tiwe'senya
tepi'tinen ton yuwa e'painon —ta'pi Jesusya. 13 Moropai ta'piiya: —Paapa maimuya
taasa' see waranti:

“Paapa yapuri pe anpo'tikon po'tiya'nikon yu'se pra wai.

Tiise eetl'noko'mato'kon yu'se wai anpo'tikon yentai”, 0s 6.6
ta'pliya. Miriri ye'nen {' taato'pe awani epu'ti. Maasa pra uui'sa’ pra wai mori pe
tiwe'ku'sanon yannoi, tilse imakui'pi pe tiwanikon epunenan pemonkonyami' yannoi
uui'sa’ sirirl —ta'piiya.

Jodo Batista Nenupa'sanya Jesus Ekaranmapo

(Mc2.18-22; Lc¢ 5.33-39)

14 Miriri tipo Jodo Batista nenupa'san erepami'pi Jesus pia ekaranmapoi. Inkamoroya
ta'pl ipl: —I' wani' awani ye'nen anna moropai fariseuyami' nenupa'san epiremapiti
tu'ke ite'ka tekkarikon tonpai pra, tiise anenupa'sanya miriri waranti ikupi pra awani?
—ta'pito'ya Jesus pi'.

15 Inkamoro maimu yuuku'pi Jesusya: —Tineta'san pokonpe tiwe'marimasen wani
tanne tare'’kon tonpai pra to' wani pepin. Tiise to' entamo'ka moropai to' atausinpa
marari pra. Tiise tiwin wei miikiri tiwe'marimasen mo'kato’ weiyu erepami kupi siriri.
Miriri yai tekkarikon yonpa to'ya pepin kupi siriri teesewankono'makon ye'nen —ta'pi
Jesusya.

16 Ini'ri to' nepu‘ti ton ekaremeki'pi ]esusya Ta'pliya: —A'ki, ani'ya amenan kamisa
wanli poi'piiipia'pl ya'tl pep1n e'painon, ipoi’ p1 pon e'karakasa' irumentani'to'pe. Maasa
pra amenan emo 'ka ipoi p1 poi moropai ini' panpi' awekaraka. 17 Moropa1 ta'pliya
ini'ri: —Ani'ya amenan wo' yara'tl pepin e'painon, ipoi'pi pe tiwe'sen itense' ya'. Maasa
pra wo' mai'taya tense' ya'morikka. Moropai wo' eti'’/kamo, aama'ta. Miriri namai wo'
amenan yara'ti e'pai awani amenan itense' ya' —ta'pi Jesusya. Miriri ta'pliya amenan
esenupanto’ pi' tenupaiya'nikon epu'to'pe to'ya.,

Jesusya Wiri' Yepi'ti

Moropai Maasaron Wiri' Pimi'sa'ka
(Mc 5.21-43; Lc¢ 8.40-56)

18 Miari Jesus eseurima ko'mannipl tanne pemonkonyami' pi', to' epere'to'’kon esa'
Judeu erepami'pi Jesus pia. Moropai awe'sekunka'pi irawirl. Moropai ta'pliya Jesus pi":
—Uyensi sa'mantan pi' man. Miriri ye'nen aase uyewi' ta uyensi pona ayenya tiitane'kl
awennapanto'pe.

19 Miriri ye'nen Jesus witi'pl iwenairi moropai inenupa'san niri witi'pi ipikiri.

20 Miriri yai wiri' wani'pl asaki'ne pu' pona tiimo'tai kono' kaisari min i'’kamo pf'
titko'mansen. Miikiri iipi'pi Jesus mopai wini moropai miikiriya Jesus pon ye'pi pi' yapi'pi.
21 Miikiri wiri' esenumenkasa' wani'pi see waranti: —Ipon ye'pi pi' yapisau'ya ya, esepi'tl
—kai'ma eesenumenkasa’ wani'pi.

22 Jesus era'tl'pi miikiri wiri' era'mai, moropai ta'piiya ipl: —Eranne' pe pra e'ki,
manon. Innape ukupiya ye'nen esepi'tin pi' nai —ta'pliya. Moropai mirirl pe ri
eesepi'tisa' wani'pi. 23 Miriri tipo Jesus witi'pi to' epere'to’kon esa’ yewi' ta. Teerepami
pe, pemonkonyami'ya wiri' sa'mantasa' yeremu yenunpa eta'piiya. Moropai pe-
monkonyami'ya marari pra “waawa” ta'pi, tikaraukon ye'ka pe. 24 Inkamoro pi' ta'pi

Jesusya: —Tami'nawirl epa'katl taripai. Maasa pra miserl more sa'mantasa’ pra man
iwe'nasa’ neken man —ta'piiya. Mirirl waranti taasai'ya ye'nen, Jesus pi' to' o'ma'ta
pia'tl'pl. 25 Miari pai inkamoro pemonkonyami' epa'’ka'pi tanne, Jesus ewomi'pi, o'non
pata miikiri wiri' isa'manta'pi e'to’' ta. Moropai miikiri yenya pi' Jesusya yapisi'pi,
moropai miikirl e'mi'sa'ka'pi. 26 Miriri ku'sa’ Jesusya miikiri wiri' yarakkiri yekare eta'pi
tami'nawironkon pemonkonyami'ya, mirirl pata ponkonya.

Asaki'nankon Enkaru'nankon Yepi'ti Jesusya

27 Moropai Jesus witl'pl miriri pata poi. Atti tanne, e'ma taawiri asaki'nankon
warayo'kon enkaru'nankon iipi'plite'ma'pipi', tiwentaimepitikon ye'ka pe. Ta'pito'yaipi"
—Amiri Davi paari'pi, pemonkonyami' piika'titon, anna era'maki a'noko'pi pe sane —
ta'pito'yaipi'.

28 Wittl ta Jesus ewomi'pi, moropai inkamoro enkarunankon erepami'pi Jesus pia
aminke pra. Moropai inkamoro ekaranmapo'pl Jesusya: —Innape ayepi'tiuya'nikon
kupi pi' naati? —ta'pliya. —Inna, anna yepotori —ta'pi to'ya ipi'. 29 Jesusya to' yenukon
yapl'pl. Moropai ta'pliya: —Innape pu'kuru ukupiya'nikon ye'nen, ayepi'tiuya'nikon siriri.
30 Moropai inkamoro yenu esepi'tisa' wani'pl. Inkamoro pi' ta'pi Jesusya: —Ani'kan pf'
sirirl eesepi'tisa'kon manni' kisekareme'ti —ta'piiya.

31 Tiise inkamoro esepi'tisa' witl'pl. Moropai inkamoroya tepi'tisa'kon Jesusya ekare-
meKki'pl tami'nawironkon miriri pata poronkon pfi'.

Eseurimakoi Pepin Eseurima Emapu'ti Jesusya

32 Inkamoro witl'pi tanne, tiaronkon pemonkonyami'ya warayo' eseurimakoi pepin
yari'pi, Jesusya yepi'tito'pe. Miikirl wani'pi ya' o'ma’ tiwe'sen pe. Miriri ye'nen eeseurima
pra awani'pi. 33 Miikiri o'ma' yenpa'ka'pi Jesusya pata'pi pe warayo' eseurima pia'ti'pi.
Miikiri eseurimakoi pepin erama tluya'nikon yenen tami'nawironkon pemonkonyami'
wani'pi kure'ne teesenumenkai miriri pi'. Inkamoroya ta'pi: —Siriri ye'ka e'kupi
era'masa’ pra man tari Israel pata po.

34 Tiise fariseuyami'ya ta'pi: —Miikiri wani miriri o'ma'kon yepuru pe tiwe'sen winipai
merunti yapi'nen pe. Miriri ye'nen ikupiiya miriri merunti ke. Maasa pra miikiri
o'ma'kon yepuruya iipia merunti tiisa' iku'to'peiya —ta'pi to'ya.

Jesusya Ti'noko'pi Pe Pemonkonyami' Era'ma

35Jesus asari'pi cidadekon poro tami'nawiri moropai pemonkonyami' ko'manto’kon
poro aasari'pi. To' yenupa pinunpa'piiya Judeuyami' epere 'to'’kon yewi'kon tapi'. Mo-
ropai mori itekare ekaremeki'piiya, tami'nawironkon esa' pe Paapa iipl kupi ekare-
mekKki'pliya. Moropai tami'nawironkon pemonkonyami' yepi'ti'pliya. Tu'kan parankon
winipai to' yepi'ti'pliya. 36 Arinikon pemonkonyami' era'ma tiuya pe, Jesusya ti'noko'pi
pe to' era'ma'pl. Maasa pra inkamoro pemonkonyami' wani'pi itesa' pinon carneiroy-
ami', ata'ka'ma'san waranti to' era'ma'pliya. To' e'taruma'tisa’, to' piika'tinen ton pra
era'ma'pliya. 37 Miriri ye'nen ta'pliya tinenupa'san pi': —Maasa era'mati. Esenyaka'manto'
man marari pra, tiise teesenyaka'masen ton pra man. Tu'ke pra teesenyaka'masanon
man —ta'pliya. 38—Miriri ye'nen Paapa pi' esa'tl ini' panpi’ teesenyaka‘'masanon tonkon
yarlmato peiya, marari pra esenyaka'manto' pi' to' esenyaka'mato'pe —ta'pi Jesusya to'
pi'.

10

Jesusya Tipemonkono Ton Warayo'kon Yanno
(Mc3.13-19; Lc 6.12-16)
1 Jesusya warayo'kon asaki'ne pu' pona tiimo'tai'nikon yanno'pi tiipia. Moropai
inkamoro pia merunti tirl'piiya, 0'ma'kon yarakKiri tiwe'sanon yapai to' yenpa'kato'pe

to'ya timaimu ke. Moropai tami'nawiron paran winipai to' yepi'tito'pe to'ya to' yeparankon
winipai. 2 Inkamoro asaki'ne pu' pona tiimo'tai'nikon ese' wani'pi see waranti. E'mai'non
wani'pl Simdo, tilse Pedro kai'ma esati'pi to'ya moropai itakon André. Tiago moropai
itakon Jodo Zebedeu munkiyami'. 3 Moropai Filipe moropai Bartolomeu moropai Tomé
moropai Mateus manni' tesanonkon pia to' nitirl tiniru yapisi pi' teesenyaka'masen.
Moropai Tiago Alfeu munmu moropai Tadeu. 4 Moropai Simé&o, manni' teepisen Zelote
taato', moropai Judas Iscariotes manni' Jesus rumakatipon iteyatonon pia.

Jesus Nenupa'san Esenyaka'mato’
(Mc6.7-13; Lc 9.1-6)

> Inkamoro warayo'kon yaiponti'pi Jesusya to' witito'pe. Timaimu tiri'piiya to' pia see
warantl: —Attikon ya, katitl Judeuyami' pepin pata ya'. Moropai Samaria cidaderi
pona kewonti —ta'pliya. 6 —Tiise aminke Paapa piapainokon Israel ponkon kore'ta
itesa' pinon carneiro warainonkon muwatii —ta'pliya to' pi'. 7 —Atitl inkamoro pf'
“Aminke pra tami'nawironkon esa’' pe Paapa ii'to' man”, makatii to' pi'. “Tipemonkonoyami'
plika'tiiya kupi siriri”, makatli. 8 Moropai ere'kipankon mepi'titli, moropai tiaron paran pf'
tiwe'sanon mepi'titli. Moropai isa'manta'san mi'mi'sa'katli. Moropai o'ma'kon yarakkiri
tiwe'sanon yapai menpa'katii Miriri waranti miku'tii te'mai pra. Maasa pra te'mai pra
9 Attikon ya 1' ri kisati asakunikon ya'. Ouro moropai prata moropai tiniru ena'pi klsatl
itense' ya'. 10 Attikon ya aponkon ton kisati moropai a'sa'sakon ton kisati. Moropai
ame'sipukon Kkisati aapitato'kon ton. Maasa pra teesenyaka'masanonya ta're'kon ton
yapisi e'pai awani —ta'pliya to' pi'.

11 —Eerepamikon ya cidade pona pemonkonyami' kore'ta, eewomikon ya amiri'nikon
anapi'pai tiwe'sen pemonkon muwatii. Moropai miikiri pia mako'mantii attikon pikiri.
12 Miikirl pemonkon yewi' ta eewomikon ya makatli tiiwanmira e'nito' wani pe man sirirl
wittl ta. 13 Ani' amiri'nikon yapi'nen wani ya mori pe miikiri pia mori tiiwanmin wani
yarakkiri. Tiise amiri'nikon yapisiiya pra awani ya, atiti iipiapai, iipia tiwe'se pra. Mirirl
ye'nen tilwanmin wani pepin iipia, tiise aapia‘nikon neken awani. 14 Moropai miari
tewl'kon ta cidade po ayaplslkon to'ya pra to' wani ya mori pe, moropai amaimukon
anetapai pra to’ wani ya, miari pai mepa'katii to’ kore'tapai. Moropai eepa’kakon pe
miaripai a'sa'sakon pi' atapisi'pi non pa'tlya'nikon e'pai awani. Miriri kuplya'nikon ya,
Paapa pia mori pe pra to' wani, amaimukon anetapai pra to' wani ekaremekiya'nikon.

15 Ayenku'tiuya'nikon pepin. I' pensa pemonkonyami' yenumi Paapaya weiyu erepami
yai to' e'taruma'ti pe man. Miriri yai to' e'taruma'tl pe man marari pra, manni'kan
Sodoma cidaderi ponkon nuri'tl moropai Gomorra cidaderi ponkon e'taruma‘ti'pi
yentai —ta'pi Jesusya.

Epu'nito' Moropai E'taruma'tinto’
(Mc13.9-13; Lc21.12-17)

16 _—Maasa I' tauya etati. Amiri'nikon yarimauya siriri nari'kon kaikusiyami' warain-
onkon kore'ta attikonpa. Amiri'nikon wani carneiroyami' waranti. Miriri ye'nen tiwari
e'tl, epu'nen pe eesenku'tikon namai. Tiise eranmira e'tl tiaronkon pi' 1' imakui'pi tiku'se
pra nari' pe pra waku'kaimiyami' waranti. 17 Moropai tepu'se e'ti, ayarikon to'ya ya
to' epere'to’ yewi'kon ta, api'nikon teeseurimakonpa. Miriri yai tiaronkonya apo'pitikon
miriri to' epere'to’kon yewti' tapl' po'pinnito’ ke. 18 Uurl wenai miriri waranti akupikon
to'ya. Pata esa' pia ayarikon to'ya moropai pata esanon esa' pia ayarikon to'ya. Mirirl
yai inkamoro p1' umaimu ekaremekiya'nikon. Moropai manni'kan Judeuyami' pepin pf'
nirf umaimu ekaremekiya'nikon. 191' pensa amiri'nikon yari to'ya yai e'taruma'tinto' ya/,
kisewankono'mati i' kai'ma amaimu ton pra awani pl'. Maasa pra uuriya amaimukon ton
tiri1' kai'ma epu'nen pe awanikonpa. To' maimu yu'to'yakon ton tirluya miriri pe ri —ta'pi

Jesusya. 20 —Miriri amaimukon yu'to'ya'nikon wani pepin aawariri'nikon anepori'pikon
pe. Tiise awani Paapa yekaton winipainon pe. Mirirl ye'nen miikirl eseurima amiri'nikon
pe.

21 Miriri ye'nen tepu'se e'ti maasa pra amiri'nikon rumaka tiaronkon pepin ri ay-
onpakonya aasa'mantakonpa. Moropai to' yunkonyami'ya tinmukukon rumaka to'
sa'mantato'pe nirl. Moropai to' munkiyami' ena tiyunkon yeyaton pe moropai tiyunkon
wil me'po to'ya. 22 Moropai tami'nawironkon pemonkonyami' yewanma pe amiri'nikon
ena uyese' wenai. Tiise ani'ya yapitanipl ya, e'taruma'tinto' merunti ke tiisa'manta
pikiri, miikiri e'plika'ti pe man. 23 O'non pata amiri'nikon yewanmiri to'ya ya, mo-
ropal amu'tunpakon to'ya ya, cidade poi mepetii tiaron pata pona. Maasa pra tauya
siriri api'nikon. Eesenyaka'mato'kon yareti'kasa'ya'nikon eserike pra naatii, tami'nawiri
cidadekon poro Judeuyami' pata poro, uuri, ka' poi iip1'pl erepami rawiri.

24 A'ki, teesenupasen wani pepin tenupanen yentai. Moropai tikaraiwari yentai ipoitiri
wani pepin. 25 Tiise teesenupasen wani ya tenupatipon kaisari, mori pe awani. Moropai
tikaraiwari kenan poitiri wani ya tikaraiwarl kaisari, mori pe awani. Itentai awani eserike
pra. Miriri ye'nen Belzebu winipai merunti yapisiiya taa to'ya ya upi' itentai panpi' taa
to'ya awinikli'nikon, maasa pra uwenaironkon pe awanikon —ta'pi Jesusya.

Ani' Nama E'pai Awani
(Lc12.2-7)

26 —Mirirl ye'nen eranne' pe pra e'ti inkamoro ye'kakon warayo'kon seru'ye'kon pi'.
Maasa pra tami'nawirl uyeserukon teesera'mai pra si'pi, esera'ma kupi siriri aronne.
Moropai tami'nawiri ' ta'’pl uuri'nikonya ama' pe, umaimukon esepu'ti kupi siriri.
27 Miriri waranti1' tauya manni' api'nikon tiaronkonya eta pra tiise miriri mekareme'tii
tami'nawironkon pi' epu'to'pe to'ya. Moropai uwinipai aneta'pikon tiaronkon neta'pi
pepin, mirirl mekareme'tli aronne tami'nawironkonya epu'to'pe. 28 Mirirl ye'nen tauya
sirirl api'nikon. Eranne' pe pra e'ti manni' amiri'nikon wiinen pi'. Awitipo'nokon ayeka-
tonkon wiiya eserike pra man. Tiise tauya siriri eranne' pe e'ti Paapa pi'. Maasa pra
miikirlya awikon tari moropai ayekatonkon yenumiiya e'painon apo' ya' —ta'pi Jesusya.
29 Moropai ta'pliya: —A'ki, iriwo'yami' ke to' e'repa epe'mira tiwin prata ena'pi. Tiise
inkamoro kore'ta tiwin ena ya non pona, Paapa, Uyunkonya epu'ti. Iwanminon pepin
inkamoro. To'ko'mannipliya. 30 Miriri waranti amiri'nikon pu'paisi'po wani tu'ke teuren,
tami'nawiri Paapaya epu'ti, maasa pra iku'ne'tisai'ya ye'nen. 31 Miriri ye'nen eranne' pe
pra e'tl. Maasa pra inkamoro toronyami' ko'mannipi tiuya yentai Paapaya amiri'nikon
ko'mannipl tami'nawiri —ta'pi Jesusya.

Innape Cristo Kupi Kaane
(Lc12.8,9)
32_—Pemonkonyami'ya taa ya aronne tiaronkonya eta tanne, upemonkono pe tiwani
taiya ya. Miriri waranti niri tauya Paapa ka' pon rawiri si'ma upemonkono miseri tauya
ipi'. 33 Tiise ani'ya tiaronkon rawiri si'ma “Uuri kaane, ipemonkono pepin uuri”, taiya ya,
uuriya nirl miriri waranti taa Paapa ka' pon rawiri si'ma. “Upemonkono pepin miikiri”,
tauya —ta'pi Jesusya.

Tiwanmin Pepin Tiise Eseyaton Pi' E'nito’
(Lc12.51-53; 14.26,27)

34 —Tiise kisenumenkatl mori tiwanmin enepiuya kai'ma siriri non pona uuipi pi'. Tiise
tauya siriri api'nikon, mori tiwanmin ene'sau'ya pra wai. Eseyaton pil' pemonkonyami'
wani kupi sirirl uwenai.
35Maasa pra tlyunkon yarakkiri to' munkiyami' wani pe man teekore'mai.

Moropai to' munkiyami' wiri'sanyami' wani pe man tisankon yarakkiri teekore'mai.
Moropai to' pa'setonon wani pe man tawo'pikon yarakkiri teekore'mai.

36 Miriri waranti ayonpakon ri wani pe man ayeyatonkon pe, tiaronkon pepin Mgq 7.6
—ta'piJesusya.

37 —Ani'ya tiyun, tisan yapuri ya, uyapuri tiuya yentai miikiri wani eserike pra awani
upemonkono pe. Moropai ani'ya tinmukuyami' yapuril ya, uyapuri tiuya yentai, miikiri
wani eserike pra awani upemonkono pe. 38 Manni' uyapurinen wani ya, miikirlya
uwenai tami'nawirl tiwe'taruma'tito' yapitanipiiya pra awani ya, upemonkono pe eserike
pra awani. Moropai uwenairi aaipl eserike pra awani. 39 Ani'ya tiwe'taruma'tito'
yapitanipi pra awani ya, kure'ne tiiko'manto' pininmaiya ye'nen tari non po, miikiriya
ipatikari titko'manto' ton epori pepin tilse aasa'manta pe man. Tilse ani'ya tiwe'taruma'tito’
nama pra awaniya uwenai, miikiriya enen titko'manto' ton epori ipatikarl —ta'pi Jesusya.

Paapaya Uye'mato’kon
(Mc 9.41)

40 —A'ki, ani'ya amiri'nikon yapisi mori pe, miikirl ayapisitiponkonya mori pe uyapisi
nirl. Moropai miikiri uyapisitiponya uyarimatipon Paapa yapisi niri. 41 Moropai mori pe
Paapa maimu ekareme'nen yapi'sa’ ani'ya ya tewi' ta, mori eporiya pe man. Maasa pra
yapisi'pliya Paapa maimu ekareme'nen pe awani ye'nen. Miikirl repa Paapaya, timaimu
ekareme'nen repa tiuya waranti. Moropai ani'ya mori ku'nen yapisi ya tewi' ta, mori
eporiiya pe man. Maasa pra yapisi'pliya, mori pe miikiri wani ye'nen. Moropai miikiri
repa Paapaya, mori ku'nen repa tiuya waranti. 42 Ani'ya tuna tirl ya, i'ni' kenan tiwin
copo kaisari upemonkonoyami' ya'mi'pi pia, si'mirikki pe tiise iwo'paiya ya, miikiri wani
upemonkono pe. Ayenku'tiuya pepin, miikirl niri repa Paapaya. Iwa'kaiya pepin —ta'pi
Jesusya.

11

Jodo Batista Yekare Pi' Jesus Eseurima
(Lc 7.18-35)

1 Miriri waranti tinenupa'san yeurima tipo, Jesus epa'ka'pl miari pai. Moropai atti'pi.
Pemonkonyami' yenupa pia'ti'pliya. Paapa maimu ekaremeki pinunpa'pliya mirirl
cidadekon poro aminke pra.

2 Miriri yai Jodo Batista wani'pi atarakkannito' yewl' ta. Miari si'ma Cristoya 1' kupi
yekare eta'pi Jodoya. Mirirl ye'nen tinenupa'san yarima'pi Jodoya. 3 Jesus ekaranmapoi
to' witito'pe taato'pe to'ya: —Amiri manni' tariwaya aaipiton anna ninimiki, kaane ka'ri
tiaron moro nai aaipiton? —ta'pi to'ya ipi'.

4 Jesusya inkamoro maimu yuuku'pi: —Enna'poti moropai Jodo pi' anera'ma'pikon
moropai aneta'pikon mekareme'tii —ta'piiya to' pi'. > —Tari enkaru'nankonya era'ma
pi' man. Moropai asakoi'’kon pepin asanl pe man. Moropai pri'yawonkon pepin
ereki'pankon esepi'tisa’ man. Moropai pana'ti'pankonya eta pi' man. Moropai
isa'manta'san e'mi'sa'kan pl' man. Moropai Paapa maimu esekareme'ni pi' man
manni'’kan pemonkonyami' tiwe'taruma'tisanon pi'. Tami'nawiri miriri makatli Jodo pi'.
Pena Paapa nimenka'pi pi' teeseurimasen profeta waranti eesekareme’'sa’ man., —ta'pl
Jesusya. 6 —Taatausinpai pu'kuru manni' innape pu'kuru uku'nen, tiwi tiku'se pra
moropai teesenumenka yawiri pra unkupi pi' teesewankono'mai pra miikiri wani —
ta'pliya.

7Inkamoro Jodo nenupa'san witi'pi tanne, tiipiapai Jesusya pemonkonyami' yeurima
pia'ti'pl, Jodo Batista yekare pi: —Keren pona attisa'kon yai, Jodo yarakkiri ese-
pose I' era'ma'piya'nikon? Konoi' yepu yarimapiti a'situnya ka'ri? —ta'pliya. 8 —I'
era'ma'piya'nikon kin, warayo' mori pe eponti'pi ka'ri mori tipon ya' era'ma’piya'nikon?
A'K], tauya sirirl api'nikon. Warayo' mori pe tipon ya' eponti'pi wani ya, miikiri ko'mami
e'painon mori pu'kuru witti ta, ipikku pe tiwe'sen yewi' ta—ta'piiya. >—Moriya ka'ti upi'{'

era'ma'piya'nikon? Paapa maimu ekareme'nen penaron profeta ka'ri? Inna, seru’' pepin
tauya siriri api'nikon. Paapa maimu ekareme'nen profeta yentainon era'ma'piya'nikon.
10 Maasa pra miikiri Jodo wani manni' Paapaya ta'pl yawirl.

“A'ki miserl umaimu ekareme'nen yarimauya kupi sirirl arawiri attito'pe.

Aye'mari ton konekai e'mai’ pe attito'pe”, Mil3.1
ta'pl Paapaya —ta'pi Jesusya. 11 —Ayenku'tiuya pepin. Miikiri Jodo wani tami'nawironkon
pemonkonyami' yentai tiwe'sen pe. Tiise ani' wani ya innape uuri ku'nen ipikku pe pra
si'ma, miikiri esa' Paapa wani moropai miikiri wani Jodo yentai —ta'pliya. 12 Jesusya taa
ko'mannipl'pl: —Jodoya pemonkonyami' esa’' pe Paapa ii'to' ekaremeki pia'ti'pi patapai,
sirirl tipose Paapa pemonkono pe enapai arinikon pemonkonyami' wani'pi. Mirirl
anetapai to' wani kure'ne. 13 Maasa pra tami'nawironkon Paapa maimu ekareme'nenan
profetayami' nuri'san moropai Moisés nuri'tlya yenupanto'ya taasa' piikatiton iipi pe
man. Moropai miriri ekareme'se Jodo iipi'pi. 14 Miikirl Jodo wani miriri Elias pe, manni'
Paapa maimu ekaremenen profetaya aaipi ta'pi. Miikiri ku'tiinnape anku'pai awanikon
ya. 15 Siriri itekare anepu'pai awanikon ya, etati mori pe —ta'pliya.

16 Miriri ye'nen ta'pi Jesusya: —Ani'kan waranti see siriri pankon pemonkonyami'
kupiuya e'painon? Inkamoro wani moreyami' poroyi'pl po si'ma tisu'minansenon
warantl. Tiaron moreyami' entaimepiti to' pi' to' pokonpe tisu'minkonpa. 17 Ta'pi to'ya:
“Tiwe'marimasen waiyi ye'nunpa'pi annaya amananukonpa
tlise amanunukon pra awani'pikon.

Moropai isa'manta'pi kararunpato' yeremu kupi'pi annaya,

tilse akaraukon pra awani'pikon”,

ta'pi to'ya. 18 Tonpakonya ikupi waranti pra Jodo Batistaya tekkari yonpa pra awani'pi
tui'sa' yai. Moropai tiwuku eniriiya pra awani'pl. Miikiri pi' tami'nawironkonya o'ma’
yarakKkirl tiwe'sen pe awani miriri ta'pi. 19 Moropai uuri, ka' poi iipi'pi entamo'ka
pil' moropai uwuku eniriuya pi' taa to'ya upi: “A’ki miikiri warayo' wani kure'ne
ta're' yonpanen pe moropai 